
Ágrip 
Ritgerð þessi er lokaverkefni til B.Ed. – gráðu í kennarafræðum, á grunnskólakjörsviði, við 

Háskólann á Akureyri. Umfjöllunarefni hennar er nýtt námsefni sem heitir Strætóskólinn. 

Námsefni þetta er búið til fyrir nemendur á aldrinum 10 - 12 ára og er markmiðið að gera börn 

á þessum aldri að sjálfstæðum notendum í strætó. Í ritgerðinni er fjallað um sjálfbærni og 

sjálfbæra þróun og ýmislegt sem að henni snýr. Má sem dæmi nefna námskenningar og 

kennsluaðferðir og er þá farið sérstaklega í kenningar John Dewey og Lev Vygotsky en einnig er 

komið inn á flokkun Ingvars Sigurgeirssonar á kennsluaðferðum. Fjallað er um þá grunnþætti 

menntunar og heimsmarkmið Sameinuðu þjóðanna sem Strætóskólinn snertir sérstaklega og 

fjallað er stuttlega um almenningssamgöngur á Íslandi. Í lokin er svo Strætóskólinn settur fram 

en í honum sést kennsluskipulag fyrir hverja kennslustund fyrir sig. Allt umfjöllunarefni þessarar 

ritgerðar tengist Strætóskólanum á einn eða annan hátt.  

Abstract 
This thesis is a final assignment for a B.Ed- degree in elementary school teacher education from 

the University of Akureyri. The topic of the thesis is a new project called the Bus-school. This 

assignment is made for students from the age of 10 - 12 and the goal is to teach  these children 

to be independent when it comes to riding the bus. In this thesis the author addresses 

sustainability and sustainable development and things related to those topics. For example, in 

one chapter, learning theories and teaching methods are especially discussed plus Ingvar 

Sigurgeirsson‘s sorting system of teaching methods. The author also addresses the basic 

elements of education as they are published in the national curriculum guide for elementary 

schools as well as the global goals adopted by the United Nations. Also, there is a chapter about 

public transport in Iceland. The last chapter is the Bus-school itself where you can read the 

teaching plan for each and every lesson. Every topic of this thesis is related to the Bus-school 

in one way or another. 

1 Inngangur 
Sjálfbærni og sjálfbær þróun eru hugtök sem hafa verið mikið í umræðunni undanfarin ár og því 

flestir án efa farnir að kannast við þau. En það er ekki nóg að kannast við þessi hugtök, mikilvægt 

er að vita hvað stendur að baki þeim. Ein skilgreining hugtaksins sjálfbærni felur í sér getu til að 

viðhalda ákveðnu ferli eða ákveðnu ástandi. Með hugtakinu sjálfbær þróun er svo átt við það 

breytingaferli sem farið er í þegar hafist er handa við að vinna að því markmiði að færa samfélag 

nær því að vera sjálfbært (IÁJ, 2010). Í stefnumörkun sem gefin var út af umhverfisráðuneytinu 

árið 2002 (bls. 9) segir að hugtakið feli í sér að þær kynslóðir sem byggja jörðina í dag skili 

jörðinni í ekki slakara ástandi en hún var þegar við tókum við henni. Það er að segja, að þróunin 

verði á þann hátt að þörfum samtímans sé mætt án þess þó að dregið sé úr möguleikum 

komandi kynslóða til að mæta sínum þörfum. 

Í september árið 2015 voru svokölluð heimsmarkmið Sameinuðu þjóðanna um sjálfbæra 

þróun samþykkt en það var gert af fulltrúum allra aðildarríkja Sameinuðu þjóðanna.  

Markmið þessi gilda á árunum 2016-2030, þau eru 17 talsins og hafa alls 169 undirmarkmið 

sem taka jafnt til innanlandsmála sem og alþjóðasamstarfs (Heimsmarkmiðin, e.d.). 

Þegar ég fór af stað í að finna mér efni til að skrifa um fyrir þessa ritgerð fann ég að mig 

langaði að skrifa um eitthvað sem máli skipti. Eftir að hafa fengið Brynhildi Bjarnadóttur sem 

leiðbeinanda fóru hjólin að snúast og hún bauð mér að taka þátt í að búa til nokkuð sem heitir 

Strætóskólinn. Strætóskólinn er námsefni sem hugsað er fyrir börn á aldrinum 10 – 12 ára og 

er því ætlað að stuðla að því að gera börn að sjálfstæðum notendum strætó. Takist það er hægt 

að sporna við því mikla kolefnisspori sem myndast þegar ung börn eru keyrð bæinn endilangan 

til að mæta á æfingu hér eða leika við vin þar. Þar sem skortur er á þess háttar námsefni var 

ákveðið að ráðast í að búa það til. Markmið þessa verkefnis er því að útbúa heildstæðan sjö 

kennslustunda Strætóskóla fyrir börn á miðstigi í grunnskóla. Skólinn er hannaður og byggður 

upp með Akureyri og nærumhverfi í huga en er þó á því formi að hann má auðveldlega aðlaga 

að öðrum bæjarfélögum.  

 Eins og áður segir er markmið Strætóskólans að skila af sér börnum sem geta og hafa 

kunnáttu til að fara ein í strætó en til þess þurfa þau að læra að skipuleggja ferðir sínar og þekkja 

ýmislegt sem tengist strætó. Má sem dæmi nefna leiðakerfi og tímatöflur. Allt þetta er kynnt 

vel í Strætóskólanum. En þó að þetta megi virðast nokkuð einfalt markmið er langtíma 

markmiðið þó mun stærra og yfirgripsmeira. Langtíma markmiðið er nefnilega að minnka 

notkun einkabílsins og beina fólki meira í almenningssamgöngur. Þannig er hægt að stuðla að 

minnkun á losun gróðurhúsalofttegunda út í andrúmsloftið.  

Einhverjir kunna að velta fyrir sér hvers vegna námsefnið er hannað með þennan 

tiltekna aldur í huga. Þegar verið var að útbúa Strætóskólann var mikið horft á heimsmarkmið 

Sameinuðu þjóðanna en eins og áður segir er tilgangur markmiðanna að stuðla að sjálfbærri 

þróun heimsríkjanna. Þessum markmiðum skulu ríkin sem standa að þeim hafa náð eigi síður 

en árið 2030. Börn sem eru á aldrinum 10 – 12 ára í dag eru einmitt þau börn sem verða á 

bílprófsaldri árið 2030. Með tilkomu Strætóskólans er það von okkar að ná til þessara barna og 

kynna þau fyrir þeim kostum sem fylgja því að notast við almenningssamgöngur en þeir geta 

verið miklir hvort heldur er fyrir umhverfið, heilsu okkar eða fjárhag.  

 Við hönnun og þróun Strætóskólans var miðað við þá grunnþætti sem birtir voru í 

Aðalnámskrá grunnskóla árið 2011. Þegar kennslustundirnar voru settar upp var notast við ólík 

markmið úr ólíkum námsgreinum og er vonin að þannig hafi tekist að gera Strætóskólann 

fjölbreyttan og áhugaverðan. Einnig voru kennslustundir settar upp með ákveðnar 

kennsluaðferðir og -kenningar í huga en nánar verður fjallað um þetta í samnefndum köflum 

hér að neðan.  

Í köflum 2 – 4 er fjallað um grunnþætti menntunar eins og þeir eru birtir í Aðalnámskrá 

grunnskóla, heimsmarkmið Sameinuðu þjóðanna og þær námskenningar og kennsluaðferðir 

sem stuðst var við við hönnun Strætóskólans. Í 5. kafla er stiklað á stóru í sögu 

umhverfismenntar á Íslandi og í 6. kafla er fjallað um almenningssamgöngur í almennum 

skilningi. Loks er aðferðakafli er þar er fjallað um uppbyggingu Strætóskólans. Í lok ritgerðar má 

svo sjá Strætóskólann í heild sinni þar sem hver og ein kennslustund er sett upp með tengingu 

við Aðalnámskrá, gefið er upp hvaða kennsluaðferðum er beitt og markmið kennslustundar 

koma fram.  

2 Grunnþættir menntunar 
Í Aðalnámskrá grunnskóla birtist sá rammi og aðbúnaður fyrir nám og kennslu sem mótast hefur 

í anda núgildandi laga, reglugerða og alþjóðasamninga. Í henni kveður á um markmið og 

fyrirkomulag skólastarfs sem ríkja skal í grunnskólum landsins. Þar er fjallað um hlutverk 

Aðalnámskrár sem og mat á skólastarfi, almenna menntun og grunnþætti, og margt fleira. 

Kveðið er á um uppeldis- og menntunarhlutverk grunnskóla en í henni er einnig birt 

meginstefna um kennslu og kennsluskipan auk þess að útfæra nánar ákvæði laga um 

námsgreinar og námssvið. Mennta- og menningarmálaráðherra sér um framsetningu 

Aðalnámskrár á sama hátt og reglugerðir eru settar fram og gegnir hún margvíslegu hlutverki. 

Auk þess að vera stjórntæki til að fylgja ákvæðum laga og fyrirmælum fræðsluyfirvalda er hún 

safn sameiginlegra markmiða skólastarfs í landinu (Mennta- og menningarmálaráðuneyti, 2013, 

bls. 7-9).  

Aðalnámskrá byggir á lögum um leikskóla (nr. 90/2008), grunnskóla (nr. 91/2008) og 

framhaldsskóla (92/2008). Aðalnámskrá gegnir því hlutverki að vera rammi um skólastarfið á 

þessum þremur skólastigum og birtir hún heildarsýn um menntun sem og útfærir nánar þá 

menntastefnu sem felst í lögunum (Mennta- og menningarmálaráðuneyti, 2013, bls. 11).  

Sú menntastefna sem birtist í Aðalnámskrá frá árinu 2013 er byggð á sex grunnþáttum 

menntunar sem hafðir skulu sem leiðarljós við námskrárgerð.  

Þessir grunnþættir eru læsi, sjálfbærni, heilbrigði og velferð, lýðræði og mannréttindi, jafnrétti 

og sköpun (Mennta- og menningarmálaráðuneyti, 2013, bls. 16). 

Grunnþættirnir allir gegna margvíslegum tilgangi og lúta að löggjöfum sem snúa að 

menntun, jöfnum rétti kynjanna, sjálfbærri þróun og fleiru. Einnig er tekið tillit til alþjóðlegra 

samninga sem Ísland er aðili að eins og barnasáttmála Sameinuðu þjóðanna sem og stefnu 

alþjóðlegra stofnana sem Ísland. Má þar sem dæmi nefna stefnumörkun UNESCO um almenna 

menntun og sjálfbæra þróun. Einnig er tekið mið af stefnumörkun Evrópuráðsins um lýðræði 

og mannréttindi. Í þeirri mörkun stefnunnar sem fram kemur í skilgreiningu grunnþáttanna er 

svo tekin hliðsjón af hugmyndum um fagmennsku kennara og reynslu úr þróunarstarfi í 

leikskólum, grunnskólum og framhaldsskólum á Íslandi (Mennta- og menningarmálaráðuneyti, 

2013, bls. 16.) 

 En til hvers eru þessir grunnþættir? Í megin þáttum snúast grunnþættirnir um læsi á 

samfélag og menningu, umhverfi og náttúru á þann hátt að börn sem og ungmenni læri að 

bjarga sér í nútíma samfélagi. Þau læri að byggja sig upp bæði andlega og líkamlega sem og að 

að vinna með öðrum. Þeir snúast um að veita ungu fólki möguleikann á að tileinka sér getu og 

vilja til að hafa áhrif á og taka virkan þátt í að viðhalda því samfélagi sem þau lifa í með þeim 

möguleikum að breyta því og þróa það áfram (Mennta- og menningarmálaráðuneyti, 2013, bls. 

16).  

Hverjum og einum grunnþætti er ætlað að fléttast inn í allt skólastarf og skulu 

hugmyndirnar að baki grunnþáttunum endurspeglast jafnt í starfsháttum skóla, skólabrag og 

samskiptum. Ætlast er til að þeir verði sýnilegir í öllu skólastarfi og skulu þeir koma fram í inntaki 

námssviða sem og námsgreina, hvort heldur þegar kemur að þeirri þekkingu og leikni sem börn 

og ungmenni skulu afla sér. 

Hér á eftir verður fjallað um þá grunnþætti sem Strætóskólinn snertir sérstaklega, en það 

eru grunnþættirnir sjálfbærni, læsi og heilbrigði og velferð.  

Sjálfbærni  

Sjálfbærni er hugtak sem flestir ættu að vera farnir að kannast við. Um er að ræða víðfeðmt 

hugtak sem snertir ekki aðeins á umhverfismálum, heldur einni á félagslegu réttlæti, heilsu og 

velferð, menningarmálum og efnahagslífi. Að baki þessi hugtaki liggur sú vitund sem við búum 

yfir um takmörkin sem náttúran setur umsvifum manna. Í hugtakinu felst einnig ákveðin 

viðurkenning á þeirri staðreynd að mannkynið allt á í vændum flókið samfélagslegt verkefni sem 

leysa þarf ef takast á að sætta hugmyndir fólks og væntingar þess um „hið góða líf“ við þær 

takmarkanir sem náttúran setur (Háskóli Íslands, e.d.).  

 Aukin áhersla hefur verið lögð á það sem kallað hefur verið menntun til sjálfbærni 

undanfarin ár. Með menntun til sjálfbærni er markmiðið að auka færni og hæfni nemenda til 

að greina og gera ályktanir um stöðu mála í umhverfi sínu og að hafa áhrif á þá stöðu. Nemendur 

velta þá fyrir sér þeim áskorunum sem blasa við mannkyninu og hvers konar aðgerðum við 

getum beitt til að sporna við þeirri neikvæðu þróun sem orðið hefur (Landvernd, 3. febrúar 

2021). Með öðrum orðum þá eru markmið menntunar til sjálfbærni að veita fólki þau verkfæri 

sem á þarf að halda til að það geti tekist á við viðfangsefni sem lúta að samspili efnahags, 

umhverfi og félagslegra þátta í þróun samfélags. Vistkerfi jarðar setja okkur alltaf einhver 

takmörk og því getur sjálfbær þróun ekki átt sér stað nema innan þessara takmarkana. 

Mikilvægt er að skilningur á þessum takmörkunum, sem og skilningur á þeim ferlum, lögmálum 

og hringrásum sem náttúran býr yfir, sé til staðar. Án þess skilnings verður að teljast ólíklegt að 

okkur takist að vinna eftir hugmyndafræði sjálfbærrar þróunar. Nemendum er mikilvægt að 

skilja og þekkja náttúruna og bera virðingu fyrir henni og allri þeirri margþættu þjónustu sem 

hún veitir mannkyninu öllu. Sem dæmi um úrlausnarefni eru lífbreytileiki, umhverfisvernd og 

loftslagsbreytingar (Mennta- og menningarmálaráðuneyti, 2013, bls. 20).   

 Hugmyndafræði menntunar til sjálfbærni fjallar, í samfélagslegu tilliti, um jöfnuð hvort 

heldur er innan kynslóða eða á milli kynslóða. Til þess að honum sé hægt að ná þarf að viðhafa 

lýðræðisleg vinnubrögð, tryggja skilning á fjölbreytileika mannkynsins og passa að fjölbreyttri 

menningu mismunandi hópa sé gert jafn hátt undir höfði. Styrkurinn sem felst í 

margbreytileikanum getur unnið gegn fátækt og stuðlað að friði og einnig tryggt betri lífsskilyrði 

og lífsgæði fyrir alla í heiminum, óháð búsetu. Forsenda sjálfbærrar þróunar er sú að 

einstaklingar geri sér grein fyrir mikilvægi eigin velferðar sem og annarra (Mennta- og 

menningarmálaráðuneyti, 2013, bls. 20).  

„Í sjálfbærnimenntun felst að skapa samábyrgt samfélag þar sem sérhver einstaklingur er 

þroskaður sem virkur borgari, meðvitaður um gildi, viðhorf og tilfinningar sínar gagnvart 

hnattrænum áhrifum og jafnræði allra jarðarbúa; náttúru og umhverfi; lýðræði, 

mannréttindum og réttlæti; jafnrétti og fjölmenningu; velferð og heilbrigði; og 

efnahagsþróun og framtíðarsýn.“ (Mennta- og menningarmálaráðuneyti, 2013, bls. 20). 

Læsi  

Hugtakið læsi hefur fylgt íslensku máli ansi lengi. Sú almenna merking sem lögð er í orðið 

getur verið nokkuð breytileg, allt eftir því hver notar það og við hvaða aðstæður. En þó má 

segja að líklegt sé að flestir leggi þá meiningu við orðið að læsi sé sú færni að geta lesið ritað 

mál og skilið það sem þar stendur. Með öðrum orðum: að vera læs (Baldur Sigurðsson, e.d.).  

 Skilgreiningar á læsi hafa þó í gegnum tíðina verið margvíslegar. Sumar þeirra leggja 

áherslu á að læsi sé í meginhlutum hugræn færni sem notuð er til að átta sig á tengslum milli 

stafa og hljóða, til að hægt sé að ná upp hraða og nákvæmni við raddlestur og orðaforða svo 

viðkomandi geti lesið margskonar texta. Aðrar skilgreiningar hafa lagt áherslu á læsi sem 

félagsmenningarlegan hlut sem aldrei verði til í tómarúmi, þá heldur sé það háð fyrri þekkingu 

nemenda og þeirri félagsmótun sem orðið hefur á heimili, í skóla og í samfélagi (Rósa 

Eggertsdóttir, 2019, bls. 17).  

 Þegar unnið er með læsi er meginmarkmiðið að nemendur séu virkir þátttakendur í því 

að umskapa og umskrifa heiminn. Það gera þeir með því að skapa sína eigin merkingu og 

bregðast við á sinn persónulega og skapandi hátt við þeim upplýsingum sem þeir lesa og nota 

til þess þá miðla og tækni sem kostur er (Mennta- og menningarmálaráðuneytið, 2013, bls. 

19).   

 Þó svo að læsi snúist að einhverju leyti um tákn og miðlunartækni er mikilvægt að fram 

komi að læsi snýst fyrst og fremst um merkingarsköpun en sú sköpun merkingar á sér aldrei 

stað í tómarúmi. Merkingarsköpun einstaklinga á lesnum texta ræðst af þeirri reynslu sem 

einstaklingurinn býr yfir og ótal aðstæðubundnum þáttum sem ráðast af túlkun þeirra og 

skilning (Mennta- og menningarmálaráðuneyti, 2013, bls. 18-19).  

En það er fleira en einungis rannsóknir á læsi sem hafa haft áhrif á afstöðu fólks til þess. 

Stafræn tækni hefur haft heilmikið að segja í þeim málum og hefur hún breytt því umhverfi þar 

sem ritun og lestur eiga sér stað af miklu leyti. Í nútíma samfélagi teljast hlutir eins og tölvur og 

önnur stafræn samskiptatæki nauðsynlegur þáttur í daglegu lífi fólks, hvort heldur er heima fyrir 

eða á vinnustað. Þessi tæki þykja einnig orðin sjálfsögð verkfæri í öllu skólastarfi. Með notkun 

þessara snjalltækja eru kennarar og nemendur ekki bundnir af prentmálinu, heldur býður 

tæknin upp á notkun fjölþættra leiða við nám og kennslu. Með notkun tækja er þannig hægt að 

velja á milli þess að skila verkefni í formi myndbands, veggspjalds, hlaðvarps eða á hvern þann 

hátt sem hugurinn girnist (Mennta- og menningarmálaráðuneyti, 2013, bls. 19).  

Þessi þróun hefur orðið til þess að hugtök á borð við stafrænt læsi, miðlamennt og 

miðlalæsi hafa orðið til. Með hinu stafræna læsi er vísað til þeirrar þekkingar sem fólk þarf að 

tileinka sér eigi það að geta notað tölvu- og nettækni til samskipta og til efnissköpunar. Hugtak 

þetta nær jafnt yfir ljósmyndir, prentað mál, tónlist, og allt annað sem varðar efnisumsýsluna, 

það er aðföng, miðlun og úrvinnslu.  Með hugtakinu miðlamennt er vísað til skólastarfs þar sem 

nemendum er gefinn kostur á að nýta ýmsa miðla við nám sitt. Þá læra þeir um leið ýmislegt 

sem snýr að notagildi þessara miðla og þau áhrif sem þeir hafa á menningu og lýðræði. Í 

miðlamennt er megin markmiðið að nemendur læri að meta gæði miðlaðs efnis en fái um leið 

þjálfun í notkun ýmissa miðla við verkefna vinnu og þekkingarsköpun. Orðið miðlalæsi er svo 

haft um þá færni og þekkingu sem nemendur öðlast við það nám sem í þessu felst (Mennta- og 

menningarmálaráðuneyti, 2013, bls. 19).  

Heilbrigði og velferð  

Á fimmta áratug síðustu aldar setti Alþjóðaheilbrigðismálastofnun (e. World Health 

Organization, WHO) fram skilgreiningu á því hvað heilbrigði er. Þar segir að heilbrigði snúist ekki 

eingöngu um baráttu við sjúkdóma og heilsuógnandi hluti heldur einnig um líkamlega, andlega 

og félagslega líðan. Heilbrigði snýr ekki einungis að einstaklingnum heldur einnig, og ekki síður, 

að mannréttindum, efnahagsmálum og stjórnmálum almennt séð (Margrét, Fanný og Erla, 

2013, bls. 8). 

 Segja má að skólaskylda og skólastarf séu í raun undirstaða jafnræðis í samfélaginu, en 

skólar eiga að gegna því lykilhlutverki að efla jafnréttisvitund nemenda sinna. Í skólum fer einnig 

fram stór hluti af félagsmótun barna. Þar fer fram vinna við að efla sjálfsmynd og að rækta góð 

samskipti við samnemendur sína. Einnig gefst þar gott tækifæri til að efla líkamlega hreysti  og 

er mikilvægt að vinna að mótun jákvæðra viðhorfa nemenda til hvers konar útiveru og 

hreyfingar,  kenna þeim heilnæma lífshætti og hvað er holl næring.  Mikilvægt er að í skólum 

hljóti nemendur þjálfun í  notkun margþættra hæfileika sinna um leið og þeir þjálfast í því að 

vinna með öðrum, að taka tillit til annarra og  að byggja upp hjá sér jákvætt og hvetjandi 

samfélag (Margrét o.fl., 2013, bls. 8-9).  

Í skóla þar sem lögð er áhersla á daglega hreyfingu og formfast hreyfiuppeldi er grunnur 

lagður að líkamlegri, andlegri og félagslegri velferð til frambúðar. Mikilvægt er að veita 

nemendum fræðslu um hreyfingu og vinna að eflingu hreyfifærni um leið og skapað er öruggt 

umhverfi sem virkar hvetjandi til hreyfingar. Þetta á ekki eingöngu við um íþróttakennslu heldur 

allt skólastarfið í heild sinni. Einnig er mikilvægt að huga að heilsusamlegri næringu og bjóða 

upp á fjölbreyttan og hollan mat þar sem matur er á boðstólum ( Mennta- og 

menningarráðuneyti, 2013, bls. 23).  

Til þess að skólar geti mætt þeim áherslum um heilbrigði sem lagðar eru til er nauðsynlegt 

að starfsfólk innan veggja skólanna skoði alla sína vinnu með heilbrigði til hliðsjónar. Þannig er 

hægt að vinna að skýrum markmiðum sem styrkja jákvæðan skólabrag, bættan námsárangur 

og vellíðan og gegnir starfsfólk skólanna veigamiklu hlutverki þar sem fyrirmyndir. Auk þess er 

mikilvægt  að unnið sé náið með foreldrum sem og heilsugæslu og öðrum aðilum úr 

nærumhverfinu. Slík samvinna er grundvallar atriði ef góður árangur á að nást (Mennta- og 

menningarmálaráðuneyti, 2013, bls. 23).  

2.1  Samantekt 
Skólar  gegna margvíslegu hlutverki þegar kemur að uppeldi og þroska ungs fólks. Í huga sumra 

er skólinn uppistaða samfélagsins, annarra er hann vaxtarreitur þekkingar og færni og enn aðrir 

líta á hann sem annað heimili barna og unglinga sem þurfa á stuðningi og leiðsögn að halda á 

þroskabrautinni. Skólar skulu færa nýjum kynslóðum þekkingu og þjálfun og að styðja alla 

nemendur sína til þroska.  Mikill andlegur sem og félagslegur vöxtur á sér stað innan veggja 

skóla og eru þeir ekki síður mikilvægari en  þekking og færni í starfi grunnskóla (Mennta- og 

menningarmálaráðuneyti, 2013, bls. 6).  

Eins og segir hér að ofan er eitt af helstu markmiðunum með þeim grunnþáttum sem settir 

eru fram í Aðalnámskrá að ungu fólki sé veittur sá möguleiki að það nái að tileinka sér getu og 

vilja til að hafa áhrif á og taka virkan þátt í að viðhalda því samfélagi sem það lifir í, með þeim 

möguleikum þó að breyta því og þróa það áfram (Mennta- og menningarmálaráðuneyti, 2013, 

bls. 16). Þeir grunnþættir sem fjallað hefur verið um í kaflanum hér að ofan eru þeir grunnþættir 

sem hafðir voru í huga við hönnun og þróun Strætóskólans.  

Menntun er eitthvað sem ætti að vera sjálfsagður hlutur hvar sem er í heiminum en er það 

því miður ekki. En til stendur að breyta því með tilkomu heimsmarkmiða Sameinuðu þjóðanna

3 Heimsmarkmið Sameinuðu þjóðanna 
Um aldarmótin síðustu voru samþykkt svokölluð Þúsaldarmarkmið Sameinuðu þjóðanna. Um 

var að ræða átta markmið sem saman áttu að stuðla að því að gera heiminn að betri stað fyrir 

alla sem í honum búa. Árið 2015 viku svo þessi Þúsaldarmarkmið fyrir heimsmarkmiðum 

Sameinuðu þjóðanna um sjálfbæra þróun. Þessi nýju markmið eru fleiri en þau sem áður voru 

og taka á vandamálum sem eiga sér stað um allan heim, hvort heldur er í hátekjulöndum, 

millitekjulöndum eða lágtekjulöndum (Félag Sameinuðu þjóðanna, e.d.). 

 Megin markmiðið með heimsmarkmiðum Sameinuðu þjóðanna er að stuðla að friði um 

gjörvallan heim og um leið að auknu frelsi. Ljóst þykir að stærsta verkefni þessarar áætlunar á 

heimsvísu sé að útrýma fátækt í allri sinni mynd en það er ófrávíkjanlegt skilyrði fyrir sjálfbærri 

þróun. Eins og áður segir þá byggja heimsmarkmiðin að töluverðu leyti á 

þúsaldarmarkmiðunum en eitt af ætlunarverkunum er það að klára þau verkefni sem ekki náðist 

að klára. Leitast er eftir því með þessum markmiðum að tryggja öllum mannréttindi og efla vald 

kvenna og stúlkna og ná með því fram kynjajafnrétti. Sjálfbær þróun stendur á þremur stoðum; 

hinnar efnahagslegu, félagslegu og umhverfislegu, og mynda markmiðin jafnvægi milli þessara 

stoða en um leið eru þau samþætt og órjúfanleg. Þessi flokkur markmiða og undirmarkmiða, 

sem heimsmarkmiðin eru, ná til alls heimsins og ber ríkjum að ná þeim innan fimmtán ára eða 

fyrir árið 2030. Öll aðildarríki Sameinuðu þjóðanna, þar með talið Ísland, hafa innleitt nýju 

markmiðin sem eru 17, sem og 169 undirmarkmið þeirra, að einhverju leyti (Félag Sameinuðu 

þjóðanna, e.d.).  

Eitt af megin markmiðum Strætóskólans er það að gera unga einstaklinga að sjálfstæðum 

notendum strætó og um leið að stuðla að því að einkabíllinn sé hvíldur endrum og eins.  

Heimsmarkmið 11 – Sjálfbærar borgir og samfélög 

Eins og áður segir þá skiptast heimsmarkmið Sameinuðu þjóðanna niður í 17 megin 

markmið en greinast svo niður í 169 undirmarkmið. Hér ætlum við að skoða heimsmarkmið 

númer 11 aðeins betur, en það fjallar um sjálfbærar borgir og samfélög. Megin efni markmiðsins 

er að borgir og íbúðarsvæði verði gerð örugg, sjálfbær og öllum aðgengileg. Í undirmarkmiði 

11.2 segir að: „Eigi síður en árið 2030 geti allir ferðast með öruggum sjálfbærum 

samgöngutækjum á viðráðanlegu verði á bættu vegakerfi. Lögð verði áhersla á betri 

almenningssamgöngur sem taka mið af fólki í viðkvæmri stöðu, konum, börnum, fötluðu fólki 

og öldruðum.“ (Félag Sameinuðu þjóðanna, e.d.b) Í undirmarkmiði 11.6 segir svo enn fremur 

að: „Eigi síður en árið 2030 verði dregið úr skaðlegum umhverfisáhrifum í borgum, meðal 

annars með því að bæta loftgæði og meðhöndlun úrgangs.“ (Félag Sameinuðu þjóðanna, e.d.b) 

Heimsmarkmið 13 – Aðgerðir í loftslagsmálum 

Næst skulum við skoða markmið 13 aðeins betur. Í því markmiði er kveðið á um að unnið 

verði að bráðaaðgerðum sem vinni gegn loftslagsbreytingum og þeim áhrifum sem þær hafa á 

jörðina. Í undirmarkmiði 13.3 segir að: „Menntun verði aukin til að vekja fólk til meðvitundar 

um hvernig mannauður og stofnanir geta haft áhrif og brugðist við loftslagsbreytingum, þar á 

meðal með snemmbúnum viðbúnaði og viðvörunum.“ (Félag Sameinuðu þjóðanna, e.d.c).  

3.1 Samantekt 
Eins og áður segir eru heimsmarkmið Sameinuðu þjóðanna markmið sem sett voru til að stuðla 

að allsherjar friði og um leið að auknu frelsi fyrir íbúa jarðarinnar. Hver einasti íbúi á jörðinni á 

rétt á að lifa góðu lífi. Til þess að það sé mögulegt þarf hver og einn að líta í eigin barn og taka 

þátt í að stuðla að því að jörðin tapi ekki fleirum af þeim eiginleikum sem hún hefur og gera 

hana byggilega. Þegar unnið var að gerð Strætóskólans voru þau heimsmarkmið sem fjallað 

hefur verið um höfð sérstaklega fyrir augum en markmið skólans er að skila af sér nemendum 

sem eru betur í stakk búnir til að að taka þátt í þeirri baráttu sem við stöndum frammi fyrir.  

 Menntun skipar stóran sess þegar kemur að því að gera einstaklingum kleift að skilja þá 

hringrás sem á sér stað í veröldinni. Til þess að þeir geti tekið þátt í að vinna gegn neikvæðum 

áhrifum á jörðina þurfa þeir að búa yfir þessum skilning og kunna að bregðast við þeim. Með 

fræðslu og menntun fyrir alla er hægt að bregðast við á fjölbreyttari hátt og fá fleiri með í 

baráttuna. Menntun fer fram alls staðar, alla daga. Sú menntun sem fram fer í kennslustofum 

er aðeins brota brot af þeirri menntun sem einstaklingar hljóta á lífsleiðinni. Ýmsir hafa velt 

menntun fyrir sér og hvernig við lærum en um það verður fjallað í næsta kafla.   

4 Námskenningar og kennsluaðferðir 
Námskenningar og kennsluaðferðir eru tvö ólík hugtök sem þó haldast í hendur. Námskenningar 

víkka skilning okkar á námi og auðvelda kennurum að skapa auðugt námsumhverfi 

(Verzlunarskóli Íslands, e.d.). Kennsluaðferðir eru svo það skipulag sem kennari kýs að hafa á 

sinni kennslu, hvernig hann vill haga samskiptum við nemendur, hverskonar kerfi hann kýs að 

hafa á viðfangsefnum námsins og námsefninu sjálfu með það að markmiði að nemendur læri 

það sem að er keppt (Ingvar Sigurgeirsson, 1999, bls. 9). Skoðum nánar hvorn flokk fyrir sig.  

4.1 Námskenningar  
Eins og áður segir eru námskenningar til margra hluta nytsamlegar. Þær hjálpa okkur að skapa 

auðugt námsumhverfi um leið og þær víkka skilning okkar á námi. Rannsóknir sem gerðar hafa 

verið á undanförnum áratugum hafa leitt það í ljós að kenningar sem fjalla um það hvernig 

nemendur læra geta hjálpað okkur að skilja hvernig við eigum að kenna og hvers vegna 

(Verzlunarskóli Íslands, e.d.).  

 Grundvöllur námskenninga er sá að fólk hefur mismunandi sýn á þekkingu. Enn fremur 

grundvallast þær af því á hvaða hátt nemendur tileinka sér þekkingu, allt fer þetta eftir þroska 

þeirra og því umhverfi sem námið fer fram í. Með þetta, eins og annað, hefur fólk mismunandi 

skoðanir. Sumir kennarar vilja halda því fram að besta leiðin til að afla sér þekkingar sé að notast 

við beina yfirfærslu, þá er átt við þegar þekkingunni er einfaldlega miðlað ýmist frá texta eða 

frá kennara, yfir til nemenda. Aðrir halda því fram að þekking byggist upp í samstarfi og 

samvinnu. Þá vinna nemendur saman að því að afla sér þekkingar um mikilvægar hugmyndir en 

þar getur forþekking nemenda skipt miklu máli (Verzlunarskóli Íslands, e.d.). 

 Margir þekktir námskenningasmiðir hafa litið dagsins ljós í gegnum tíðina en með þeim 

þekktustu eru án efa Lev Vygotsky og John Dewey. Kenningar þeirra hafa sett mark sitt á kennslu 

í skólum um allan heim allt til dagsins í dag. Námskenningar þeirra falla vel að kennsluskipulagi 

Strætóskólans.  

John Dewey 

John Dewey var bandarískur heimspekingur sem fæddist árið 1859 og lést árið 1952. Í gegnum 

tíðina hefur hann á ýmsan hátt sett mark sitt á uppeldisfræðin. Þróunarkenning Darwins, 

kenningin um að „hinn hæfasti lifir af“, hafði mikil áhrif á alla vinnu Deweys og byggjast margar 

af kenningum hans í raun á þessari hugmynd en þó með þeim áherslum að maðurinn hafi 

eiginleikann til laga sig að aðstæðum auk þess að vera hugsandi og skapandi. Eitt af því sem 

liggur eftir Dewey er það sem hefur verið þýtt á íslensku sem verkhyggja (e. pragmatism) en 

Dewey var einn af frumkvöðlum stefnunnar. Hugmyndafræðin á bak við verkhyggjuna tengist 

raunhyggju og þeirri hugmynd að öll þekking sem einstaklingur ávinnur sér byggi á reynslu hans 

og skynjun (Ólafur Páll Jónsson, 2010, bls. 16-17).  

Ein af frægustu kenningum Dewey er kenningin um reynsluna (e. learning by doing). Þessi 

kenning varð að nokkurskonar einkunnar orðum í hans starfi og var hann sannfærður um að til 

þess að einstaklingur gæti lært þurfti hann að upplifa, að framkvæma. Með kenningum sínum 

sýndi Dewey fram á það að börn læra betur ef þau taka virkan þátt í umhverfi sínu og hafa 

eitthvað að segja um námsskrá skóla þeirra. Hugtakið reynsla skipar stóran sess í öllum 

kenningum Dewey. Hann gekk út frá því að reynsla væri virkni sem, í samspili við umhverfið, 

innihéldi bæði athöfn og afleiðingu. Dewey taldi reynslu myndast í samhengi og að hún væri 

hluti af stærri heild. Reynslan gæti ekki myndast nema að hugsun væri til staðar og tengdist við 

það sem einstaklingur þegar þekkir eða þekkir ekki. Einstaklingurinn upplifir svo einhverskonar 

reynslu en síðar verður hún grunnurinn að námi hans. Dewey taldi að hlutverk skólans væri að 

byggja ofan á þessa reynslu en það væri einungis hægt að gera með því að víkka hana út 

(Jóhanna Einarsdóttir, 2010, bls. 59-61).  

Lev Vygotsky 

Lev Semonovich Vygotsky fæddist árið 1896 í Rússlandi og lést árið 1934. Hann var sálfræðingur 

og voru kenningar hans smíðaðar út frá marxískum samfélags- og vísindakenningum. Hans 

þekktasta kenning  fæst við vitsmunaþroska í félags- og menningarlegu samhengi en á íslensku 

hefur hún verið nefnd félagsleg hugsmíðahyggja (e. social constructivism) (Valborg 

Sigurðardóttir, 1991, bls. 63).  

Vygotsky hélt því fram að þroski barna væri mismunandi. Hann taldi að félagsleg samskipti 

væru aðaluppspretta náms og að þau skiptu höfðuðmáli þegar kæmi að því að öðlast þekkingu. 

Þetta rökstuddi hann með því að þekking í félagslegu samhengi hafi orðið til í gegnum aldanna 

rás og því séu samskipti við aðra nauðsynleg ef takast á að tileinka sér þá þekkingu (Valborg 

Sigurðardóttir, 1991, bls. 63).  

Kenningin sem fjallar um „svæði hins mögulega þroska“ (e. Cone of proximal development) 

er ein af þeim kenningum sem Vygotsky setti fram en samkvæmt henni eru börn fær um að 

teygja sig upp á þroskastigið sem er ofar þeirra eigin en til þess þurfa þau að fá aðstoð frá þeim 

sem lengra eru komnir í þroska. Má þar helst nefna eldri börn eða fullorðna einstaklinga (Eggen 

og Kauchak, 2004, bls. 59). „Svæði hins mögulega þroska“ kallast bilið sem myndast milli þess 

sem barnið er fært um að læra sjálft og því sem það þarfnast aðstoðar við að læra frá þeim sem 

búa yfir meiri þroska en það sjálft.  

Vygotsky hélt því fram að eitt af hlutverkum fullorðinna í námi barna væri að veita þeim 

uppbyggjandi kennslu (e. scaffolding). Þannig hjálpi kennarinn nemandanum að ná markmiðum 

sem nemandinn á erfitt með að ná án aðstoðar. Hann vildi meina að ef stuðningur þessi væri 

ekki til taks byggði námið hvergi nærri á eins traustum grunni og það myndi ellegar gera (Eggen 

og Kauchak, 2004, bls. 61).  

4.2 Kennsluaðferðir 
Þegar litið er á orðið kennsluaðferð liggur beinast við að útskýra orðið sem aðferð við að kenna 

nemendum námsefni. Í bók sinni Litróf kennsluaðferðanna frá árinu 1999 fer Ingvar 

Sigurgeirsson (bls. 9) dýpra ofan í skilgreininguna og útskýrir kennsluaðferðir sem „það skipulag 

sem kennarinn hefur á kennslu sinni, samskiptum við nemendur, viðfangsefnum og námsefni í 

því skyni að nemendur læri það sem að er keppt“.  Hann tekur þó fram að á þessari skilgreiningu 

sé sá vankantur að í henni er ekki miðað við nein tímamörk. Því gæti þetta skipulag allt eins átt 

við misseri eða jafnvel skólaár. Kennsluaðferð, eins og Ingvar vill skilgreina hana, miðast þó 

aðeins við skipulag í stuttan tíma, jafnvel þess tíma sem rúmast innan tímaramma einnar eða 

fárra kennslustunda. Þá er þessi skilgreining hugsuð á þann hátt að í hverri kennslustund beiti 

kennari jafnvel fleiri en einni kennsluaðferð, en sumar þeirra krefjast aðeins örfárra mínútna í 

framkvæmd. Má þar sem dæmi nefna stutta fyrirlestra eða jafnvel einhvern stuttan leik. Aðrar 

aðferðir krefjast hins vegar lengri tímaramma og má þar til að mynda nefna hópavinnubrögð af 

ýmsu tagi (Ingvar Sigurgeirsson, 1999, bls. 9). 

 Óhætt er að segja að það sé ekki til nein „þessi eina rétta“ kennsluaðferð því allar eru 

þær mismunandi í eðli sínu og eru byggðar á ólíkum forsendum og markmiðum. Þegar 

kennsluaðferðir eru skoðaðar er mikilvægt að gera sér grein fyrir því að ákveðnar kenningar í 

námssálarfræði, námskrárfræðum og menntaheimspeki leggja grunninn af mörgum 

kennsluaðferðum, sem og ýmsum af þeim fjölmörgu afbrigðum þeirra sem til eru. Einnig fylgja 

mismunandi skólastefnur oft ólíkum aðferðum. Þess ber að nefna að þó nokkuð magn 

kennsluaðferða hefur þróast utan skólakerfisins og síðar verið „fluttar inn“ í kerfið. Þar má sem 

dæmi nefna kennsluaðferðir sem hafa verið þróaðar í samstarf við sálgæsluferla og meðferðir 

geðrænna vandamála. Mikilvægt er fyrir kennara að hann geri sér sem best grein fyrir 

meginforsendum hverrar aðferðar en að öðrum kosti er ekki líklegt að hann geti markvisst valið 

þær kennsluaðferðir sem henta honum best eða hann getur beitt með sem árangursríkustum 

hætti (Ingvar Sigurgeirsson, 1999, bls. 10).  

Í áður nefndri bók Ingvars, Litróf kennsluaðferðanna (1999), flokkar hann niður og útskýrir 

helstu kennsluaðferðir sem notaðar hafa verið hér á landi. Hér að neðan verða þær 

kennsluaðferðir sem helst eru notaðar í Strætóskólanum útlistaðar og þær útskýrðar.  

Útlistunarkennsla 

Útlistunarkennsla sem kennsluaðferð felur í sér það sem lengi hefur verið þekkt þegar kemur 

að kennslu, en það er kennarinn í hlutverki fræðarans. Hann miðlar þekkingu til nemenda, 

útskýrir og spyr spurninga, stjórnar umræðum og dregur ályktanir. Margar mismunandi 

kennsluaðferðir tilheyra þessum flokki en má sem dæmi nefna fyrirlestra, sýnikennslu, hvers 

konar sýningar, skoðunarferðir og annað sem flokka má sem beina miðlun. Allar þessar aðferðir 

krefjast mikils af kennurum, sér í lagi þegar kemur að þekkingu á viðfangsefninu. Mikilvægt er 

að kennarar séu vel undirbúnir og hafi góða hæfni til að miðla efni til nemenda sem og að geta 

útskýrt og vakið nemendur til umhugsunar um efnið. Í þessum kennsluaðferðum er hlutverk 

nemenda fyrst og fremst að taka við upplýsingum (Ingvar Sigurgeirsson, 1999, bls. 43).  

Þrautalausnir 

Sá hópur aðferða sem, framar öðru, beinast að þjálfun rökhugsunar, ályktunarhæfni og innsæi 

hefur löngum verið kallaður þrautalausnir. Þar þarf kennarinn fyrst og fremst að sjá til þess að 

til staðar séu verkefni sem eru krefjandi fyrir nemendur og vekja þannig nemendur til 

umhugsunar með notkun spurninga og annarra athugunarefna. Þá þarf kennari að vera 

útsjónarsamur þegar kemur að því að leiða viðfangsefnið áfram. Sem dæmi um þrautalausnir 

má nefna margs konar rökþrautir, heilabrjótar, hlutverkaleikir þar sem nemendur þurfa að finna 

lausnir á ýmiss konar vandamálum sem upp geta komið í samskiptum milli fólk og síðast en ekki 

síst má nefna hermileiki en þeir eru kennslutækni þar sem líkt er eftir raunverulegum aðstæðum 

og vandamálum en þetta útfært í leik þar sem fara verður eftir ákveðnum reglum, líkt og gildir 

í mörgum spilum (Ingvar Sigurgeirsson, 1999, bls. 45). 

Leitaraðferðir 

Með leitaraðferðum er leitast eftir því að líkja eftir fræðilegum vinnubrögðum. Helsta markmið 

þessara aðferða er að virkja nemendur og kynna þá fyrir vísindalegum vinnubrögðum. Þá er það 

einnig markmið að þjálfa nemendur í að afla sér upplýsinga og kenna þeim að aðferðir til að 

vinna úr þeim á skilmerkilegan hátt. Í þessum flokki má nefna aðferðir eins og skipulegar 

kannanir eins og þær sem gjarnan eru framkvæmdar í félagsvísindum, tilraunir, heimildavinnu, 

skipulega greiningu á gögnum, efniskannanir af ýmsum toga, viðtöl til upplýsingaöflunar, 

vettvangsathuganir og náttúruskoðun. Þegar unnið er með þessa tegund aðferða reynir mjög á 

skipulagshæfni kennarans og færni hans af því að leiða kennsluna áfram með hliðsjón að því 

hvers konar viðbrögð nemendur sýna (Ingvar Sigurgeirsson, 1999, bls. 45).  

4.3 Samantekt 
Frá því að barn dregur fyrsta andardráttinn á sér stað nám. Nám er virkt ferli og felur í sér að 

alla ævi er maðurinn að sanka að sér nýrri þekkingu. Í gegnum tíðina hafa margar kenningar 

verið settar fram um það á hvaða hátt nám á sér stað og hvert hlutverk leiksins er í þroska barna. 

Þeir kenningasmiðir sem hér hefur verið fjallað um hafa sett fram kenningar um nám og 

byggja þessar kenningar að einhverju leyti á ámóta hugmyndum en allar tengjast þær 

hugsmíðahyggjunni. Þessar kenningar eiga vel heima í nútíma skólastarfi og minna þær okkur á 

hversu mikilvæg notkun leikja og lifandi viðfangsefna í kennslu barna er, sér í lagi á yngsta stigi. 

Notast var við þessar sömu kenningar og tilgreindar eru hér að ofan við hönnun Strætóskólans.  

Þó svo að kenningar þessar séu ámóta að einhverju leyti er einnig margt sem greinir þær í 

sundur. Hugmyndir Vygotsky byggja til að mynda á hlutverki menningar og samfélags í námi en 

Dewey leggur hins vegar megináherslu á reynslu einstaklinga þegar þekkingar er aflað. 

 Þegar kennsla er undirbúin er að mörgu að hyggja. Áður en kennsla hefst þarf kennari 

að ákveða hvaða efni hann ætlar að kenna, hann þarf að huga að hvaða kennsluaðferðir henta 

efninu best, hann þarf að passa að rétt gögn fari með honum inn í kennslustundina og svo ótal 

margt fleira. Samkvæmt Ingvari Sigurgeirssyni skiptir fjölbreytni miklu máli. Einhæfa kennslu 

skal forðast og telur hann líklegra að áhugi nemenda haldist ef kennarinn er duglegur að koma 

með tilbreytingar í kennsluna. Einnig ber að hafa í huga að ekki allar kennsluaðferðir henta 

öllum nemendum. Það er að segja, nemendur eru eins fjölbreytilegir og þeir eru margir og það 

ber að hafa í huga við kennslu. Meðan sumum nemendum hentar eitthvað ákveðið hentar það 

öðrum alls ekki. Einnig er mikilvægt að nemendur fái að kynnast og ná tökum á ólíkum aðferðum 

til að þeir sjálfir geti valið á milli þeirra og ákvarðað hvaða aðferðir henta þeim sjálfum (Ingvar 

Sigurgeirsson, 1999, bls. 161).  

 Nám í nútíma samfélagi er töluvert breytt frá því sem áður var. Mikil tækniþróun hefur 

átt sér stað og notast orðið flestir skólar við margmiðlunartækni af einhverju tagi í daglegri 

kennslu. Einnig hefur umhverfisvitund og sjálbærni hugsun aukist mikið en til þess að ungt fólk 

geti tekið meðvitaðar ákvarðanir um umhverfi sitt og stöðu þess er mikilvægt að það fái til þess 

gerða fræðslu.   

5 Umhverfismál í grunnskólakennslu 
Í námskrá Menntamálaráðuneytisins sem út kom árið 2007 (bls. 5) segir að börn séu venjulega 

áhugasöm og forvitin um fyrirbæri náttúrunnar fyrst eftir að skólaganga hefst en forvitni og 

áhugi er einmitt helsti aflgjafi náms, í raun aðalbjargræði sannrar menntunar. Þar segir enn 

fremur að mikilvægasta hlutverk náttúrufræðikennslu á grunnskólastigi sé að viðhalda þessum 

eiginleikum, það er forvitni og áhuga, hjá börnum og unglingum á umhverfi sínu og þeim 

sjálfum.  

 Einn helsti tilgangur með skólagöngu barna er að auðvelda hverri nýrri kynslóð að taka 

þátt í því að móta samfélag sitt og um leið að taka virkan þátt í því. Í því þekkingarsamfélagi sem 

við búum við skipa náttúruvísindi veigamikinn sess. Í námi og kennslu náttúruvísinda er boðið 

upp á námsleiðir þar sem nemendum er gert að notfæra sér þá þekkingu og færni, sem þeir 

hafa hlotið í sínu starfi í skólanum, við mótun á eigin umhverfi á skapandi hátt. Markmið með 

náttúrufræðinámi á grunnskólastigi er því ekki aðeins að undirbúa nemendur undir frekara nám 

heldur einnig, og ekki síður, til að styðja við ungt fólk í viðleitni þess til að ná fótfestu í því tækni 

og vísindavædda samfélagi nútímans (Menntamálaráðuneytið, 2007, bls. 5).  

5.1 Umhverfismennt 
Áður en lengra er haldið er rétt að höfundur greini frá því hvað átt er við þegar talað er um 

umhverfismennt en í rauninni er ekki til nein ein skýring á því hvaða þýðingu hugtakið býr yfir. 

Í skýrslu sem unnin var af Stefáni Gíslasyni (2009, bls. 9) segir að ef litið sé á orðið 

umhverfisfræðsla eins og það stendur, þá sé um að ræða fræðslu um umhverfið. Líklega sé svo 

hugtakið umhverfismennt víðtækara hugtak sem bæði felur í sér að veita þessa tilteknu fræðslu 

og að tileinka sér það sem í henni býr. Hugtakið umhverfismennt kom fram í Aðalnámskrá 

grunnskóla sem út kom árið 1989 en fyrir það hafði einungis verið tala um umhverfisfræðslu 

(Stefán Bergmann, 2000, bls. 159). Í Aðalnámskrá frá árinu 1989 segir að með umhverfismennt 

sé leitast eftir því að fólk gefi umhverfi sínu gaum og það læri að bera umhyggju fyrir því. Með 

henni er leitast eftir því að efla þekkingu, leikni og vilja til þess að leysa mál sem snúa að 

náttúrulegu sem og mannlegu umhverfi og að koma í veg fyrir að ný vandamál líti dagsins ljós. 

Enn fremur kemur þar fram að mikilvægt sé að umhverfismennt taki til alls umhverfis í heild, 

hvort heldur er náttúrunni sem og því sem er manngert, og að hún nái til allra nemenda 

grunnskólans (Menntamálaráðuneytið, 1989, bls. 178).  

5.2 Saga umhverfismenntar á Íslandi 
Á 8. áratug síðustu aldar mótaðist í alþjóðasamfélagin nútíma umhverfismennt með nýjum 

hætti, þó einkum skilningur á eðli hennar og hlutverki. Stærstan hlut í því máli áttu stofnanir 

Sameinuðu þjóðanna en undir lok áratugarins héldu þessar stofnanir stórar og áhrifaríkar 

ráðstefnur, í samstarfi við fleiri aðila. Á þessum ráðstefnum fór sameiginleg stefnumörkun fram 

en sú þekktasta fór fram í Tbílísí árið 1977. Í kjölfar hennar lýstu um 100 þjóðir því yfir að 

umhverfismennt yrði gerð að veigamiklu viðfangsefni í skólum sínum. Þar með kom fram 

alþjóðleg staðfesting á mikilvægi og hlutverki nútímalegrar umhverifsmenntunar með nýjum og 

afgerandi hætti (Stefán Bergmann, 2000, bls. 159).  

 Í íslenskum skólum bendir margt til að nútíma umhverfisfræðsla hafi ekki orðið að 

útbreiddu viðurkenndu viðfangsefni í íslenskum skólum fyrr en á árunum 1989-1992. Þó nokkrir 

atburðir sem gerðust á þessum árum benda til þessa. Til að mynda var umhverfisfræðsla 

skilgreind með nýjum hætti í Aðalnámskrá grunnskóla sem gefin var út árið 1989 og í henni var 

heitið umhverfismennt tekið upp. Einnig má nefna að í námskrá almenns kennaranáms við 

Kennaraháskólann sem út kom árið 1991 var tekið upp tveggja eininga námskeið sem ætlað var 

fyrir alla kennaranema. Í því var fjallað um umhverfisfræði og umhverfismennt og nefndist 

Maður og umhverfis fyrstu árin en hlaut síðar nafnið Umhverfismennt (Stefán Bergmann, 2000, 

bls. 159. Enn fremur má telja fram mikilvægar ákvarðanir Námsgagnastofnunar um útgáfu 

námsefnis í þágu umhverfismenntar til þessara ára (Stefán Bergmann, 2000, bls. 160). 

 Algengt er að nýjar áherslu og viðfangsefni eigi erfitt uppdráttar í skólum þar sem 

sjaldnast hefur verið rýmt til fyrir þeim með umfangsmiklum skipulagsbreytingum. 

Umhverfismennt er gott dæmi um slíkt. Hún var nokkurs konar ákall samtímans og viðleitni til 

að auka menntun sem snéri að manninum og umhverfi hans. Henni var ætlað að þroska færni 

til að byggja upp haldbær samskipti milli manns og náttúru sem og skynsamlega mótun 

umhverfisins með komandi kynslóðir í huga. Á Íslandi, sem og í grunnskólum nágrannalanda 

okkar, var umhverfismennt ekki gerð að nýrri námsgrein heldur sú leið farin að hún var gerð að 

nýrri vídd í kennslugreinum sem fyrir voru eða hún tekin upp í þverfaglegum 

umhverfisverkefnum (Stefán Bergmann, 2000, bls. 160). 

 Í grein sinni í tímaritinu Uppeldi og menntun metur Stefán Bergmann (2000, bls. 160) 

það sem svo að kjarni umhverfismenntar fjalli um manninn í náttúrunni og umhverfinu. Hann 

telur að eiginleg viðfangsefni umhverfismenntar birtist um leið og spurninga um stöðu 

mannsins, skilning hans, gildismat, samskipti hans við náttúruna og umhverfið og viðleitni hans 

til að bæta þessi samskipti séu spurðar. Hann kemur inn á það að vissulega sé hægt að kenna 

náttúrufræði, sem og aðrar greinar, án þess að spurðar séu spurningar um þátt mannsins og 

stöðu hans. Hins vegar, sé það gert í þessum greinum, kemur fram sú nýja vídd sem 

umhverfismenntinni er ætlað að standa fyrir.  

5.3 Námsefni fyrir umhverfismennt 
Námsefni í umhverfismennt hefur gjarnan þótt vera af skornum skammti. Í skýrslu sem Stefán 

Gíslason tók saman árið 2009 (bls. 6) segir að árið 1989, þegar umhverfismennt kom fyrst inn í 

Aðalnámskrá grunnskóla, hafi Námsgagnastofnun hafið útgáfu námsefnis á sviði 

umhverfismenntar. Í þessari sömu skýrslu segir að árið 1994 hafi Námsgagnastofnun svo hafið 

útgáfu svonefndra Náttúruverkefna, en það var námsefni sem var þýtt og staðfært úr námsefni 

frá Bandaríkjunum (bls. 16). Einnig segir að af nýlegu námsefni sem tengist umhverfismennt 

megi nefna bókaflokk sem kallast Komdu og skoðaðu, en um er að ræða þemabundin hefti fyrir 

yngsta stig grunnskóla þar sem viðfangsefni á sviði náttúruvísinda og samfélagsgreina eru gefin 

skil (bls. 18). 

  Þann 6. nóvember árið 2019 gerðu Menntamálastofnun og Landvernd samning sín á 

milli sem felur í sér skrif og útgáfu námsefnis er snýr að matarsóun og þær fjölmörgu 

náttúrufræðilegu, samfélagslegu og fjárhagslegu afleiðingar sem henni fylgja. Í þessu námsefni 

er fjallað um hvernig nemendur, og samfélagið í heild, geta lagt sitt að mörkum til að sporna við 

þeim fjölmörgu vandamálum sem fylgja matarsóun (Rannveig og Jóhanna, 2019).  

 Með tilkomu Strætóskólans er vonin að hægt verði að auka enn fremur á 

umhverfisfræðslu barna. Í Strætóskólanum munu börn fá fræðslu um hvernig jörðin okkar 

virkar, hvað er gott fyrir hana og hvað er slæmt og hvernig við getum lagt okkar af mörkum til 

að varðveita þá eiginleika sem hún býr yfir. 

5.4 Samantekt 
Eins og áður segir er meginmarkmið umhverfismenntar að auðvelda ungu fólki að hafa áhrif á 

og taka virkan þátt í samfélagi sínu. Öll verðum við að leggja okkur fram um að ganga vel um 

jörðina okkar því hún er sú eina sem við eigum. Ef hún klikkar er ekki til nein vara jörð. Eitt af 

því sem við getum gert til að leggja okkar af mörkum er að reyna að sporna við losun 

gróðurhúsalofttegunda út í andrúmsloftið. Það getum við gert með ýmsum leiðum eins og að 

endurvinna rusl, ganga í notuðum fötum og minnka notkun einkabílsins. Með tilkomu 

Strætóskólans er vonin að fleiri einstaklingar búi yfir þeirri færni að kunna að notast við 

almenningssamgöngur og stuðla þannig  að minni notkun einkabílsins. 

6 Almenningssamgöngur 
Samkvæmt lögum um farþegarflutninga er skilgreiningin á almenningssamgöngum sú að 

um sé að ræða „fastar ferðir á ákveðinni leið samkvæmt fyrirfram birtri áætlun þar sem 

farþegum er hleypt inn og út á leiðinni og þjónustan er öllum opin“ (Alþingi, 2015). Efling 

almenningssamganga á Íslandi hefur lengi verið ofarlega á dagskrá hjá stjórnvöldum. Talið er að 

öflugar samgöngur séu ein af undirstöðum verðmætasköpunar, þar með talið í hagvexti. 

Efnahags- og framfarastofnunin (e. Organisation for Economic Co-operation and 

Development), eða OECD, hefur gefið út þá skilgreiningu á almenningssamgöngum að um sé að 

ræða „samgöngur sem stefna hvorki almannaheilsu né vistkerfum í hættu og uppfylla þarfir um 

umgang“ (Innanríkisráðuneytið, 2010, bls. 3).  

 

6.1 Almenningssamgöngur innanbæjar 
Á heimasíðu strætó, www.straeto.is, segir að strætó sé þjónustufyrirtæki á sviði 

almenningssamgangna á höfuðborgarsvæðinu. Framtíðarsýn fyrirtækisins byggist á því að 

strætó verði „mikilvægasti hlekkurinn í samgöngukeðju höfuðborgarsvæðisins“ (Strætó BS, 

e.d). Þar eru einnig listuð ýmis markmið en markmið númer 2 er „kolefnislaus vagnfloti 2030“ 

en með því er átt við að strætó fylgi stefnu stjórnvalda í loftslagsmálum. Strætó leggur sig fram 

um að vera leiðandi í orkuskiptum í samgöngum á þann hátt að fjárfesta í umhverfisvænum 

vögnum eins og rafmagns-, vetnis- og metanvögnum og stuðlar með því að bættum lífsgæðum 

almennings (Strætó BS, e.d.).  

 Á heimasíðu Akureyrarbæjar segir að hlutverk Strætisvagna Akureyrar (SVA) sé að sjá 

um almenningssamgöngur innan Akureyrar með akstri vagna í samræmi við fyrir fram útgefið 

tímasett leiðakerfi. Á Akureyri er frítt í strætó og gerir það fólki auðveldara að nota vagnana 

(Akureyrarbær, 2021). Um leið og fólk á greiðan aðgang að vögnunum, er líklegra að það noti 

þá. Með því að fella niður gjöld í strætó er Akureyrarbær að koma til móts við fólk sem hefur 

lítið á milli handanna en um leið er hann að auðvelda ungu fólki og börnum notkun vagnanna. 

Ekki nóg með að fólk þurfi ekki að borga heldur dettur þarna út einn liður í samskiptum sem 

margir gætu átt erfitt með. Með nútíma tækni, eins og strætó smáforritinu, á fólk sem á erfitt 

með að tjá sig af einhverjum ástæðum greiðari aðgang að almenningssamgöngum á borð við 

http://www.straeto.is/

strætó.  

 Í nútíma samfélagi gegnir einkabíllinn mjög viðamiklu hlutverki. Fólk þarf jú að komast 

til vinnu, börn til skóla, mæta þarf á æfingar og þar fram eftir götum. Að baki venjulegs vikudags 

hjá fjölskyldu liggur heilmikið skipulag. Segjum sem svo að við séum með fjölskyldu sem skipar 

tvo fullorðna einstaklinga, eitt barn á miðstigi í grunnskóla, eitt barn á yngsta stigi grunnskóla 

og eitt barn á leikskóla aldri. Fullorðnu einstaklingarnir þurfa að mæta til vinnu á sitt hvorum 

tímanum, annar klukkan 8.00 en hinn klukkan 8.30. Börnin á grunnskólaaldrinum þurfa að mæta 

í skóla klukkan 8.15 en leikskólabarnið á vistun á sínum leikskóla frá klukkan 7.45. Sá fullorðni 

sem mæta þarf til vinnu klukkan 8.00 vinnur niðri í miðbæ á Akureyri og skutlar leikskólabarninu 

í sinn leikskóla áður en hann mætir sjálfur til vinnu. Sá fullorðni sem mætir til vinnu kl. 8.30 

vinnur í grunnskóla, þó ekki þeim sama og börnin ganga í, og skutlar hann börnunum til síns 

skóla áður en hann heldur til vinnu sjálfur. Þarna sjáum við að til að þetta gangi upp þarf 

fjölskyldan að hafa umráð yfir tveimur einkabílum. Að loknum grunnskóla fara bæði 

grunnskólabörnin á æfingar, annað á handboltaæfingu í KA heimilinu en hitt á fótboltaæfingu í 

Boganum. Þegar foreldrarnir hafa lokið sinni vinnu þurfa þeir að byrja á því að sækja börnin sín 

og koma þeim á æfingar og sækja þau svo aftur að æfingu lokinni. Í millitíðinni þarf annað 

foreldrið að sækja leikskólabarnið og koma því heim. Þegar allir hafa skilað sér heim um 

kvöldmatarleytið einkennist andrúmsloftið af mikilli þreytu og pirringi eftir annir dagsins. Með 

þessari litlu dæmisögu reynir höfundur að sýna fram á hve háðar margar fjölskyldur eru 

einkabílnum.  

En hvað ef við gætum breytt þessu? 

7 Aðferðakafli 
Þegar kemur að kennsluaðferðum geta flestir sem eitthvað hafa komið nálægt kennslu verið 

sammála um að í rauninni er engin ein kennsluaðferð best. Mikilvægt er að kennarinn sé 

duglegur að notast við mismunandi aðferðir og að hann sníði kennsluna jafnt að efninu sem 

kennt er sem og nemendunum sjálfum. Efni getur verið ólíkt í eðli sínu og getur það því kallað 

á mismunandi framsetningu. Á sama hátt getur nemendahópur verið fjölbreyttur og því krafist 

að notast sé við ólíkar kennsluaðferðir (Ásrún Matthíasdóttir, e.d., bls. 1).  

 Í grein sinni á vefnum www.lara.is skiptir Ásrún Matthíasdóttir (e.d., bls. 1) 

kennsluaðferðum upp í fjóra flokka, en inn í þessa flokka fléttar hún svo aðferðir úr flokkun 

Ingvars Sigurgeirssonar sem fjallað var um í kennsluaðferða kaflanum hér að ofan. Þessa flokka 

kallar Ásrún kennaramiðaða kennslu, nemendamiðaða kennslu, nemendasamfélagsmiðaða 

kennslu og tæknimiðaða kennslu. Hér að neðan verður fjallað frekar um kennaramiðaða og 

nemendamiðaða kennslu en það eru þær aðferðir sem einkum var horft til þegar Strætóskólinn 

var hannaður.  

7.1 Uppbygging Strætóskólans 
Þegar hafist var handa við gerð Strætóskólans var markmiðið fyrst og fremst að búa til 

skemmtilegt og fræðandi námsefni sem efldi vitund nemenda á umhverfi sínu og með því stuðla 

að minnkun á losun gróðurhúsalofttegunda út í andrúmsloftið. Reynt var að útbúa 

kennslustundir á þann hátt að beitt væri fjölbreyttum kennsluaðferðum við kennsluna en ef það 

er gert reynist oft auðveldara að halda athygli nemenda en einnig kemur kennari þannig til móts 

við ólíkar þarfir nemenda í kennslu. Meiri hluti kennslustunda er settur upp á ýmist kennara- 

eða nemendamiðaðan hátt. 

Kennaramiðuð kennsla 

Þegar kennarinn skipuleggur kennslustundina einn síns liðs, það er að segja, þegar hann ákveður 

innihald hennar og hvaða námsaðferðir eru notaðar án þess að nemendur hafi þar mikil áhrif 

er talað um að kennslan sé kennaramiðuð. Þegar þessari aðferð er beitt eru áhrif nemandans 

lítil, kennarinn sem býr yfir þekkingunni stjórnar því einn hvernig henni er komið á framfæri til 

nemenda. Þessi aðferð getur verið góð þurfi kennari að koma mikilvægum efnisþáttum 

skilmerkilega til nemenda. Með þessari aðferð getur tæknin komið að góðum notum, en algengt 

http://www.lara.is/

er að kennari notist við glærur og vefsíður við framsetningu á námsefni (Ásrún Matthíasdóttir, 

e.d., bls. 1-2).  

 Aðferð þessi byggir á því að einn miðlar til margra, kennarinn miðlar þekkingu til 

nemendahóps. Hann setur hana fram á þann hátt að nemendur skilji hana og dregur fram 

aðalatriðin, útskýrir þau og dýpkar. Í gegnum tíðina hefur þessi aðferð verið nokkuð vinsæl 

meðal kennara enda er hún hagkvæm á þann hátt að kennari getur komið miklum upplýsingum 

á framfæri á stuttum tíma. Jafnvel getur hann nýtt þann undirbúning sem hann hefur lagt í efnið 

þegar hann þarf að kenna fleirum en einum hópi sama efnið. Það sem spilar einnig stóran sess 

er sú staðreynd að flestir kennarar kannast við þessa aðferð frá því þeir voru sjálfir í námi og 

grípa því til hennar. Þessi kennsluaðferð hefur verið vinsæl meðal þeirra nemenda sem eiga 

auðvelt með að hlusta og meðtaka um leið og þeir skrifa nótur en einnig hjá þeim nemendahópi 

sem af einhverjum ástæðum kjósa að vera ekki virkir í náminu (Ásrún Matthíasdóttir, e.d., bls. 

2). 

Nemendamiðuð kennsla 

Kennsluaðferðin þegar kennari byggir upp kennsluna á þann hátt að nemendur hafa tækifæri 

til að taka þátt í efnisvali og framsetningu verkefna er kölluð nemendamiðuð kennsla. Þá eru 

nemandinn sjálfur sem og námsefnið miðpunktur kennslunnar en kennarinn vinnur að 

þekkingarleit í samstarfi við nemendur og allir í stofunni taka þátt í efnisöflun, námi og kennslu. 

Með þessari kennsluaðferð ræður kennari í raun hversu mikið eða lítið nemendur taka þátt, allt 

eftir því hvernig kennarinn kýs að haga kennslunni. Grundvallaratriði er þó að nemendur taki 

virkan þátt í sínu námi. Kennarinn setur þá fram ramma um þá þekkingu sem vinna á með en 

gefur nemendum svigrúm til að beita mismunandi nálgunum á efnið (Ásrún Matthíasdóttir, e.d., 

bls. 2). 

 Aðferð þessi á það til að reynast kennurum erfið. Bæði getur verið erfitt að útbúa 

verkefni við hæfi en einnig eiga kennarar oft erfitt með að fá ekki að miðla þekkingunni beint til 

nemenda. Kennarar þurfa því að hljóta þjálfun í notkun nemendamiðaðra kennslu til að notkun 

hennar verði farsæl. Nemendur vinna gjarnan í hópum og spilar tæknin oftar en ekki stóran sess 

í allri verkefnavinnu. Nemendur notast við margskonar rafrænan gagnagrunn, svo sem 

bókasöfn og vefsíður en einnig nýtast rafræn samskipti vel. Þá eiga nemendur auðveldara með 

að vinna saman, leita þekkingar og fá svör við fyrirspurnum sem tengjast námsefninu. Einnig er 

gott að notast við þær mörgu og fjölbreyttu aðferðir sem margmiðlun býður upp á við skil á 

verkefnum (Ásrún Matthíasdóttir, e.d., bls. 3).  

7.2 Samantekt 
Eins og áður segir er markmiðið með Strætóskólanum að búa til skemmtilegt og fræðandi 

námsefni. Námsefni þessu er ætlað að gera nemendur að sjálfstæðum notendum strætó og 

stuðla þannig að minni losun gróðurhúsalofttegunda út í andrúmsloftið. Til að tryggja að 

námsefnið sé sem áhugaverðast er reynt að notast við fjölbreyttar kennsluaðferðir og virkja 

fleiri en eina aðferð í hverri kennslustund. Þannig byrja flestar kennslustundir á kennaramiðaðri 

kennslu, það er að segja kennarinn talar fyrir hópnum og miðlar til þeirra þekkingu sem þeir 

síðar vinna með og auka við með nemendamiðaðri kennslu. Inn í þessa kennslu fléttast svo 

mismunandi kennsluaðferðir eins og fjallað var um í samnefndum kafla.  

8  Kennsluskipulag Strætóskólans 
 

 

 
 

Strætóskólinn 
 

- námsefni fyrir nemendur í 5.-6. bekk grunnskóla 
 

 
 
 
 
 
 
 

Höfundur: Sunna Sæmundsdóttir  

Strætóskólinn 
Að kennslunni lokinni skulu nemendur: 
- kunna að lesa út úr leiðakerfum 
- vera færir um að lesa tímatöflur 
- kunna að gera ferðaáætlun 
- kunna að greiða fyrir ferðina (strætó appið) 
- kunna helstu umgengnisreglur í almenningsvögnum. 
 
Þegar farið var af stað með hönnun Strætóskólans var markmiðið að búa til námsefni fyrir 
grunnskólanemendur á aldrinum 10-12 ára. Tilgangur námskeiðsins er að kynna þá fyrir 
almenningssamgöngum á Íslandi og gera þá að sjálfstæðum notendum strætisvagna. Vonin er 
að með því sé hægt að sporna við því mikla skutli sem íþróttaæfingar geta falið í sér. 
 Markmiðið er að, að námskeiði loknu, geti nemendur gert sér grein fyrir þeim 
samfélagslega sem og persónulega ávinningi sem þau hljóta af því að nota strætó. Nemendur 
fá kennslu í þeim sparnaði sem hlýst af því að nota strætó, þeir fá fræðslu um áhrif 
einkabílsins á umhverfið og hvaða ávinningur næst með notkun almenningssamgangna. Einnig 
verður nemendunum kennt að lesa út úr leiðakerfum, en um leið læra þeir á nærumhverfi sitt, 
þeim verður kennt að lesa úr tímatöflum og læra að skipuleggja ferðir sínar með notkun á 
strætó-appinu og Kort-er appinu sem styrkt er af Loftslagssjóði.  
 

Tengsl við grunnstoðir Aðalnámskrár 

Námsefni þetta fellur að og eflir þrjár af sex grunnstoðum menntunar sem gefnar voru út í 
Aðalnámskrá grunnskóla árið 2011. Þessir þættir eru læsi, sjálfbærni og heilbrigði og velferð.  
Læsi: Á námskeiðinu takast nemendur á við læsi með víðtækum hætti. Nemendur læra að lesa 
á kort og tímatöflur og nýta sér þær upplýsingar en þannig ná þeir að auka sjálfstæði sitt. 
Nemendur þjálfast í notkun og lestri á stafrænum upplýsingum, en það gera þeir með notkun 
strætó appsins. Talnalæsi og fjármála læsi þjálfast einnig en gerðar verða æfingar varðandi 
kostnað við almenningssamgöngur.  
Sjálfbærni: Námskeið þetta eykur skilning nemenda á sjálfbærni í samgöngum og þau 
umhverfislegu áhrif sem almenningssamgöngur og einkasamgöngur hafa.  
Heilbrigði og velferð: Vitund nemenda um heilsufarsleg áhrif samgangna eru aukin á 
námskeiðinu. Þar má sem dæmi nefna áhrif útblástur og mengunarvalda á loftgæði og svo 
framvegis.  

Þekkingarviðmið: 
Að loknu námskeiðinu skal nemandi hafa öðlast þekkingu og skilning á: 
*umhverfisáhrifum samgangna 
*hvar upplýsingar er að finna um ferðir almenningsvagna 
*helstu umgengnisreglum í almenningsvögnum. 
Leikniviðmið: 
Að loknu námskeiði skal nemandi hafa öðlast leikni í að: 
*lesa úr leiðakerfum almenningsvagna 
*lesa úr tímatöflum 
*skipuleggja ferðir sínar með almenningsvögnum. 
Hæfniviðmið: 
Að loknu námskeiði skal nemandi geta hagnýtt þá þekkingu og leikni sem hann hefur aflað sér 
til að: 
*skipuleggja og nýta sér á sjálfstæðan hátt þjónustu almenningsvagna. 
 
Markmiðið með þessu verkefni er í stuttu máli að ná til einstaklinga sem í kringum árið 2030 
verða á bílprófsaldri með skemmtilegri fræðslu um almenningssamgöngur. Í rauninni felur það 
í sér að tryggja að framtíðarnotendur hafi þekkingu og reynslu til að velja á milli 
almenningssamgangna og einkabíls með upplýstum hætti.  
 
Námskeiðið er hugsað sem sjö kennslustunda námskeið, af þeim flestar tvöfaldar, en innan 
þeirra er vettvangsferð þar sem farið verður í strætó, sem hægt væri að taka fyrir á 
þemadögum til dæmis að vori eða að hausti.  
Í tengingu við Aðalnámskrá í kennsluáætlunum er notast við viðmið fyrir nemendur 7. bekkjar 
en námskeiðið er hugsað fyrir nemendur í 5.-6. bekk svo viðmiðum fyrir 4. bekk ætti þegar að 
vera náð.  
Hér á eftir koma kennsluáætlanir fyrir allar kennslustundir Strætóskólans. 

Kennslustund nr. 1 – Kynning og áhugakveikja 

Í þessari kennslustund kynnir kennari efni námskeiðsins fyrir nemendum. Hann kemur með 

innlögn þar sem hann útskýrir þau umhverfisáhrif sem einkabíllinn skilur eftir sig og ber þau 

saman við þau áhrif sem strætó skilur eftir sig. Tilgangurinn er sá að hjálpa nemendum að átta 

sig á þeim ávinningi sem hlýst af notkun almenningssamgangna, bæði samfélagslegum sem og 

persónulegum. 

Dæmi um myndbönd sem hægt er að sýna: 

https://www.youtube.com/watch?v=DAE-dBw7aJU  

https://www.youtube.com/watch?v=2z3yFPcUEF4 

 

Tími - lengd:  

40 mínútur 

Bekkur:  

5.-6. bekkur 

 

Gögn:  

* Skriffæri og stílabók til að taka nótur 

* Blöð sem kennari úthlutar, kjósi hann svo 

Kennsluaðferð:  

Útlistunarkennsla  

Uppröðun:  

Óþarfi er að 

endurraða nokkuð í 

stofunni, svo 

framarlega að allir 

sjái á 

skjávarpa/sjónvarp 

 

 

Mat:  

Hversu mikinn áhuga sýndi nemandi 

viðfangsefninu. 

Hversu mikið tók nemandi þátt í umræðum. 

Tenging við Aðalnámskrá:  

Náttúrugreinar, að nemandi geti:  

- tekið afstöðu til málefna sem varða heimabyggð með því að vega og meta ólíka kosti (bls. 

169)  

- rætt mikilvægi samvinnu í samstilltum aðgerðum sem varða eigið umhverfi (bls. 169) 

- tekið þátt í og sýnt hæfni í samvinnu er lýtur að umbótum í heimabyggð (bls. 172) 

- tekið þátt í að skoða, skilgreina og bæta eigið umhverfi og náttúru ( bls. 172) 

- útskýrt lífsskilyrði manna og helstu áhættuvalda í umhverfinu (bls. 173) 

https://www.youtube.com/watch?v=DAE-dBw7aJU
https://www.youtube.com/watch?v=2z3yFPcUEF4

-gert grein fyrir notkun manna á auðlindum, útskýrt þjónustu sem náttúrulegir ferlar veita 

(bls. 174) 

Samfélagsgreinar, að nemandi geti: 

- fylgt ferli orsaka og afleiðinga af gerðum manna og bent á leiðir til úrbóta (bls. 199)  

- áttað sig á hvernig loftslag og gróðurfar hafa áhrif á búsetu og lífsskilyrði (bls. 199) 

- lýst með dæmum áhrifum tækni og mannlegra athafna á samfélag og umhverfi (bls. 199) 

- gert sér grein fyrir nýtingu og vernd auðlinda og umhverfis, hvernig hver einstaklingur 

getur lagt sitt af mörkum til verndar (bls. 199) 

- tileinkað sér heilbrigða og holla lífshætti (bls. 201) 

- tekið þátt í samræðu um stöðu sína sem þátttakandi í samfélaginu, réttindi og skyldur, 

sýnt ábyrgð í samskiptum og átti sig á réttindum sínum samkvæmt alþjóðasáttmálum (bls. 

202).  

 

Markmið fyrir nemendur:  

- Að geta gert sér grein fyrir þeim umhverfisáhrifum sem einkabíll skilur eftir sig til móts við 

þau sem strætó gerir. 

- Að geta gert sér grein fyrir þeim kostum sem fylgja notkun strætó, bæði umhverfislegum 

og fjárhagslegum. 

Tími Innihald Rök-tilgangur Virkni Markmið kennara 

5 – 10 

mín. 

 Innlögn: kennari 

útskýrir fyrir 

nemendum hvað sé 

fram undan í 

kennslustundinni.  
 

Að nemendur átti 

sig á því hvað 

verður fjallað um í 

kennslustundinni.  

Nemendur 

fylgjast með 

og taka 

eftir. 

Að koma til skila hvað 

verður fjallað um í 

kennslustundinni. 

45-50 

mín. 

 Kennari ræðir um 

þá umhverfisþætti 

sem snúa að notkun 

vélknúinna 

ökutækja, ss 

mengun, og ber 

saman einkabíl og 

Að nemendur 

kynnist þeim 

umhverfisþáttum 

sem snúa að 

notkun vélknúinna 

ökutækja.  

Nemendur 

fylgjast með 

og taka 

eftir, spyrja 

spurninga ef 

vill.   

Að kynna nemendur 

fyrir þeim 

umhverfisþáttum sem 

snúa að notkun 

vélknúinna ökutækja 

og aðstoða þá við að 

átta sig á þeim 



 

 32 

strætó. Til þess 

getur hann notað 

myndbönd, 

fyrirlestur eða 

myndasýningar.  

ávinningi sem næst 

með notkun 

almenningssamgangna. 

5-10 

mín. 

Kennari stýrir 

umræðum og svarar 

spurningum. 
 

Að svara þeim 

spurningum sem 

kunna að vakna að 

kynningu lokinni. 

Nemendur 

taka þátt í 

umræðum 

og spyrja 

spurninga. 

Að svara þeim 

spurningum sem kunna 

að vakna að kynningu 

lokinni.  

Kennslustund nr. 2 – Að lesa úr leiðakerfum 

Í þessari kennslustund fá nemendur kynningu á leiðakerfum og þjálfast í að lesa úr þeim og 
skipuleggja ferðir sínar með almenningsvögnum samkvæmt þeim. Í seinni hluta 
kennslustundar leggur kennari fyrir verkefni þar sem nemendur skulu skipuleggja fyrir fram 
ákveðnar ferðir um bæjarfélagið og setja þær upp samkvæmt leiðakerfum. Fram skal koma 
hvaðan ferðin er farin og hvar hún endar, auk allra skipta sem fram þurfa að fara á leiðinni. 
Nemendur skulu vinna þetta verkefni ýmist í pörum eða litlum hópum, allt eftir stærð 
nemendahópsins sem kennt er, en þannig þjálfast nemendur einnig í samvinnu. 
 

Tími - lengd:  

2x40 mínútur 

Bekkur:  

5.-6. bekkur 

 

Gögn:  

* Skriffæri og stílabók til að taka nótur 

* Tölva eða spjaldtölva til upplýsingaleitar 

Kennsluaðferð:  

Útlistunarkennsla og 

þrautalausnir. 

Uppröðun:  

Hér getur kennari 

valið hvort hann vilji 

leyfa nemendum að 

vinna í pörum eða 

litlum hópum, fer 

eftir stærð 

nemendahópsins. 

 

 

Mat:  

Hversu áhugasamur er nemandinn um efni 

kennslustundarinnar. 

Lokaútkoma verkefnisins.  

Tenging við Aðalnámskrá:  

Náttúrugreinar, að nemandi geti: 
- kannað áreiðanleika heimilda með því að nota bækur, Netið og aðrar upplýsingaveitur (bls. 
171) 
- hlustað á, metið og rætt hugmyndir annarra (bls. 171) 
Samfélagsgreinar, að nemandi geti: 
- tileinkað sér heilbrigða og holla lífshætti (bls. 201)  
- tekið þátt í lýðræðislegu samstarfi og samræðu (bls. 202) 
- tjáð þekkingu sína og viðhorf með fjölbreyttum hætti, einn sér og í samstarfi við aðra (bls. 
202) 
- sýnt sanngirni, sjálfstraust og virðingu í samskiptum og samvinnu við aðra (bls. 203) 

Markmið fyrir nemendur:  

- Að kynnast nærumhverfi sínu. 

- Að læra að lesa úr leiðakerfum sem sett eru upp fyrir almenningssamgöngur. 

- Að þjálfast í skipulagningu ferða með strætó með leiðakerfi til tilsjónar.  

Tími Innihald Rök-tilgangur Virkni Markmið 

kennara 

15 

mín. 

 Innlögn: kennari 

kynnir nemendur fyrir 

leiðakerfum og 

hvernig þau virka. 

Að nemendur átti sig 

á því hvað fjallað 

verður um í 

kennslustundinni.  

Nemendur 

fylgjast með 

og taka eftir. 

Að koma til skila 

hvað verður 

fjallað um í 

kennslustundinni. 

25 

mín. 

Kennari kennir 

nemendum að lesa úr 

leiðakerfum og 

skipuleggja ferðir 

sínar.  

Að nemendur læri 

að lesa úr 

leiðakerfum og 

skipuleggja ferðir 

sínar. 

Nemendur 

fylgjast með 

og taka eftir, 

spyrja 

spurninga ef 

vill.   

Að kynna 

nemendur fyrir 

leiðakerfum og 

hvernig þau eru 

notuð. 

30-35 

mín. 

Kennari leggur fyrir 

verkefni þar sem 

nemendur skulu 

skipuleggja fyrir fram 

ákveðna ferð.  
 

Að nemendur þjálfist 

í skipulagningu ferða 

með strætó og fái 

tilfinningu fyrir 

leiðakerfunum.  

Nemendur 

vinna 

verkefni. 

Að vera til staðar 

fyrir nemendur ef 

á þarf að halda í 

verkefnagerðinni.  

5-10 

mín. 

Kennari tekur við 

verkefnum og stýrir 

umræðum.  

Að tryggja að allir 

skili verkefnum og 

svara spurningum 

sem kunna að hafa 

vaknað við 

verkefnavinnuna.  

Nemendur 

skila 

verkefnum og 

taka þátt í 

umræðum, 

spyrja 

spurninga ef 

vill.  

Að taka við 

verkefnum sem 

skilað er og 

tryggja að allir 

skili. Að stýra 

umræðum og 

svara þeim 

spurningum sem 

kunna að hafa 

vaknað.  

Kennslustund nr. 3 – Að lesa úr tímatöflum 

Í þessari kennslustund fá nemendur kynningu á tímatöflum sem settar eru upp fyrir ferðir 
almenningsvagna og þjálfast í að lesa úr þeim og skipuleggja ferðir sínar samkvæmt þeim. Í 
seinni hluta kennslustundarinnar leggur kennari fyrir verkefni þar sem nemendur þurfa að lesa 
úr raunverulegum tímatöflum og áætla ferðatíma á milli fyrir fram ákveðinna staða. Fram skal 
koma hversu margar mínútur hver hluti ferðarinnar tekur og hversu margar mínútur líða á 
milli ferða þegar skipt er um vagn, það er að segja, hversu margar mínútur líða frá því að farið 
er úr einum vagni og þar til stigið er upp í annan. Nemendur skulu vinna þetta verkefni ýmist í 
pörum eða litlum hópum, allt eftir stærð nemendahópsins sem kennt er, en þannig þjálfast 
nemendur einnig í samvinnu. 
 

Tími - lengd:  

2x40 mínútur 

Bekkur:  

5.-6. bekkur 

 

Gögn:  

* Skriffæri og stílabók til að taka nótur 

* Tölva eða spjaldtölva til upplýsingaleitar 

Kennsluaðferð:  

Útlistunarkennsla og 

þrautalausnir. 

Uppröðun:  

Hér getur kennari 

valið hvort hann vilji 

leyfa nemendum að 

vinna í pörum eða 

litlum hópum, fer 

eftir stærð 

nemendahópsins. 

 

 

Mat:  

Hversu áhugasamur er nemandinn um efni 

kennslustundarinnar. 

Lokaútkoma verkefnisins.  

Tenging við Aðalnámskrá:  

Náttúrugreinar, að nemandi geti: 
- kannað áreiðanleika heimilda með því að nota bækur, Netið og aðrar upplýsingaveitur (bls. 
171) 
- hlustað á, metið og rætt hugmyndir annarra (bls. 171) 
Samfélagsgreinar, að nemandi geti: 
- tileinkað sér heilbrigða og holla lífshætti (bls. 201)  
- tekið þátt í lýðræðislegu samstarfi og samræðu (bls. 202) 
- tjáð þekkingu sína og viðhorf með fjölbreyttum hætti, einn sér og í samstarfi við aðra (bls. 
202) 
- sýnt sanngirni, sjálfstraust og virðingu í samskiptum og samvinnu við aðra (bls. 203) 

Markmið fyrir nemendur:  

- Að kynnast nærumhverfi sínu. 

- Að læra að lesa úr tímatöflum sem sett eru upp fyrir almenningssamgöngur. 

- Að þjálfast í skipulagningu ferða með strætó með tímatöflur til tilsjónar.  

Tími Innihald Rök-tilgangur Virkni Markmið 

kennara 

15 

mín. 

 Innlögn: kennari 

kynnir nemendur fyrir 

tímatöflum og hvernig 

þau virka. 

Að nemendur átti sig 

á því hvað fjallað 

verður um í 

kennslustundinni.  

Nemendur 

fylgjast með 

og taka eftir. 

Að koma til skila 

hvað verður 

fjallað um í 

kennslustundinni. 

25 

mín. 

Kennari kennir 

nemendum að lesa úr 

tímatöflum og 

skipuleggja ferðir sínar 

út frá þeim.  

Að nemendur læri 

að lesa úr 

tímatöflum og 

skipuleggja ferðir 

sínar út frá þeim. 

Nemendur 

fylgjast með 

og taka eftir, 

spyrja 

spurninga ef 

vill.   

Að kynna 

nemendur fyrir 

tímatöflum og 

hvernig þær eru 

notaðar. 

30-35 

mín. 

Kennari leggur fyrir 

verkefni þar sem 

nemendur skulu 

reikna út hversu 

langan tíma tekur að 

ferðast frá einum 

fyrirfram ákveðnum 

stað til annars. 
 

Að nemendur þjálfist 

í skipulagningu ferða 

með strætó og fái 

tilfinningu fyrir 

tímatöflum.  

Nemendur 

vinna 

verkefni. 

Að vera til staðar 

fyrir nemendur ef 

á þarf að halda í 

verkefnagerðinni.  

5-10 

mín. 

Kennari tekur við 

verkefnum og stýrir 

umræðum.  

Að tryggja að allir 

skili verkefnum og 

svara spurningum 

sem kunna að hafa 

vaknað við 

verkefnavinnuna.  

Nemendur 

skila 

verkefnum og 

taka þátt í 

umræðum, 

spyrja 

spurninga ef 

vill.  

Að taka við 

verkefnum sem 

skilað er og 

tryggja að allir 

skili. Að stýra 

umræðum og 

svara þeim 

spurningum sem 

kunna að hafa 

vaknað.  

Kennslustund nr. 4 – Að búa til ferðaáætlun 

Í þessari kennslustund fá nemendur kynningu á gerð ferðaáætlana og þjálfast í gerð þeirra. 
Einnig skal kennari kynna fyrir nemendum hvað skiptimiðar eru og hvernig þeir eru notaðir. Í 
seinni hluta kennslustundarinnar leggur kennari fyrir verkefni þar sem nemendur þurfa að 
gera sína eigin ferðaáætlun. Nemendur gera áætlun á milli fyrir fram ákveðinna staða en í 
áætluninni skal koma fram hvar biðskýli sem notuð eru í ferðinni eru staðsett, hvenær strætó 
stoppar á viðkomandi biðskýlum og áætlaður ferðatími í mínútum. Nemendur skulu vinna 
þetta verkefni ýmist í pörum eða litlum hópum, allt eftir stærð nemendahópsins sem kennt er, 
en þannig þjálfast nemendur einnig í samvinnu. 
 

Tími - lengd:  

2x40 mínútur 

Bekkur:  

5.-6. bekkur 

 

Gögn:  

* Skriffæri og stílabók til að taka nótur 

* Tölva eða spjaldtölva til upplýsingaleitar 

Kennsluaðferð:  

Útlistunarkennsla og 

þrautalausnir. 

Uppröðun:  

Hér getur kennari 

valið hvort hann vilji 

leyfa nemendum að 

vinna í pörum eða 

litlum hópum, fer 

eftir stærð 

nemendahópsins. 

 

 

Mat:  

Hversu áhugasamur er nemandinn um efni 

kennslustundarinnar. 

Lokaútkoma verkefnisins.  

Tenging við Aðalnámskrá:  

Náttúrugreinar, að nemandi geti: 
- kannað áreiðanleika heimilda með því að nota bækur, Netið og aðrar upplýsingaveitur (bls. 
171) 
- hlustað á, metið og rætt hugmyndir annarra (bls. 171) 
Samfélagsgreinar, að nemandi geti: 
- tileinkað sér heilbrigða og holla lífshætti (bls. 201)  
- tekið þátt í lýðræðislegu samstarfi og samræðu (bls. 202) 
- tjáð þekkingu sína og viðhorf með fjölbreyttum hætti, einn sér og í samstarfi við aðra (bls. 
202) 
- sýnt sanngirni, sjálfstraust og virðingu í samskiptum og samvinnu við aðra (bls. 203) 

Markmið fyrir nemendur:  

- Að kynnast nærumhverfi sínu. 

- Að vera fær um að útbúa ferðaáætlun fyrir ferðir með strætó. 

- Að vera kunnugt um tilgang skiptimiða og hvernig þeir eru notaðir.  

Tími Innihald Rök-tilgangur Virkni Markmið 

kennara 

15 

mín. 

 Innlögn: kennari 

kynnir fyrir 

nemendum hvað 

ferðaáætlun er og 

hvernig er hægt að 

nota hana til 

undirbúnings fyrir 

ferðir. Einnig fá 

nemendur kynningu á 

skiptimiðum og til 

hvers þeir eru ætlaðir.  

Að nemendur átti sig 

á því hvað fjallað 

verður um í 

kennslustundinni.  

Nemendur 

fylgjast með 

og taka eftir. 

Að koma til skila 

hvað verður 

fjallað um í 

kennslustundinni. 

25 

mín. 

Kennari kennir 

nemendum að gera 

ferðaáætlun og segir 

þeim hvað skal koma 

fram í þeirra áætlun.  

Að nemendur læri 

að gera ferðaáætlun.  

Nemendur 

fylgjast með 

og taka eftir, 

spyrja 

spurninga ef 

vill.   

Að kynna 

nemendur fyrir 

ferðaáætlunum 

og hvernig þær 

eru notaðar. 

30-35 

mín. 

Kennari leggur fyrir 

verkefni þar sem 

nemendur skulu búa 

til sína eigin 

ferðaáætlun þar sem 

fram kemur hvar 

biðskýli sem notuð eru 

í ferðinni eru staðsett, 

hvenær strætó 

Að nemendur þjálfist 

í skipulagningu ferða 

með notkun 

ferðaáætlana.   

Nemendur 

vinna 

verkefni. 

Að vera til staðar 

fyrir nemendur ef 

á þarf að halda í 

verkefnagerðinni.  

stoppar á viðkomandi 

biðskýlum og 

áætlaður ferðatími í 

mínútum 
 

5-10 

mín. 

Kennari tekur við 

verkefnum og stýrir 

umræðum.  

Að tryggja að allir 

skili verkefnum og 

svara spurningum 

sem kunna að hafa 

vaknað við 

verkefnavinnuna.  

Nemendur 

skila 

verkefnum og 

taka þátt í 

umræðum, 

spyrja 

spurninga ef 

vill.  

Að taka við 

verkefnum sem 

skilað er og 

tryggja að allir 

skili. Að stýra 

umræðum og 

svara þeim 

spurningum sem 

kunna að hafa 

vaknað.  

Kennslustund nr. 5 – Að greiða fyrir ferð 

Í þessari kennslustund fá nemendur kynningu strætó appinu og kennslu á hvernig það nýtist 
þegar kemur að því að skipuleggja ferðir með almenningsvögnum. Einnig skulu nemendur fá 
innsýn í rekstrarhlið almenningsvagna en í þessa kennslustund er gott að fá gestakennara frá 
til dæmis SVA til að kynna fyrir nemendum þá hlið. Í seinni hluta kennslustundar skulu 
nemendur gera verkefni þar sem þeir reikna út rekstrarhlið á einum almenningsvagni í einn 
dag. Þá skal tekið inn í olíukostnaður sem og slit á bifreið. Nemendur vinna verkefnið í 
samstarfi við kennara og gestakennara. Nemendur skulu vinna þetta verkefni fimm til sex 
saman í hóp, allt eftir stærð nemendahópsins sem kennt er, en þannig þjálfast nemendur 
einnig í samvinnu. 
 

Tími - lengd:  

2x40 mínútur 

Bekkur:  

4-6. bekkur 

 

Gögn:  

* Skriffæri og stílabók til að taka nótur 

* Tölva eða spjaldtölva til upplýsingaleitar 

Kennsluaðferð:  

Útlistunarkennsla og 

þrautalausnir. 

Uppröðun:  

Nemendur skulu 

vinna verkefnið í 

fimm til sex manna 

hópum. 

 

 

Mat:  

Hversu áhugasamur er nemandinn um efni 

kennslustundarinnar. 

Lokaútkoma verkefnisins.  

Tenging við Aðalnámskrá:  

Náttúrugreinar, að nemandi geti: 
- sett fram og rætt niðurstöður athugana á skýran og skipulegan hátt (bls. 171) 
- kannað áreiðanleika heimilda með því að nota bækur, Netið og aðrar upplýsingaveitur (bls. 
171) 
- hlustað á, metið og rætt hugmyndir annarra (bls. 171) 
Samfélagsgreinar, að nemandi geti: 
- sýnt fram á skilning á kostnaði eigin neyslu og sé læs á þau áhrif sem ýmis tilboð og 
auglýsingar hafa á eigin neyslu og á samfélagið (bls. 200)  
- tileinkað sér heilbrigða og holla lífshætti (bls. 201)  
- tekið þátt í lýðræðislegu samstarfi og samræðu (bls. 202) 
- tjáð þekkingu sína og viðhorf með fjölbreyttum hætti, einn sér og í samstarfi við aðra (bls. 
202) 
- sýnt sanngirni, sjálfstraust og virðingu í samskiptum og samvinnu við aðra (bls. 203) 

Markmið fyrir nemendur:  

- Að gera sér grein fyrir hvers vegna greiða þarf fyrir ferðir með almenningsvögnum. 

- Að kunna að greiða fyrir ferð sem farin er með almenningsvögnum. 

- Að fá undirstöðu kennslu á strætó-appið.   

Tími Innihald Rök-tilgangur Virkni Markmið kennara 

15 

mín. 

 Innlögn: kennari 

kynnir fyrir 

nemendum 

gestakennarann og 

útskýrir fyrir þeim 

hvers vegna hann er 

hingað kominn. 

Að nemendur átti sig 

á því hvað fjallað 

verður um í 

kennslustundinni og 

viti hver 

gestakennarinn er.  

Nemendur 

fylgjast með 

og taka eftir. 

Að koma til skila 

hvað verður 

fjallað um í 

kennslustundinni 

og hver mun 

stýra henni. 

25 

mín. 

Gestakennari kynnir 

fyrir nemendum 

rekstarhlið á 

almenningsvögnum í 

grófum dráttum.   

Að nemendur átti sig 

á kostnaðinum sem 

fylgir því að reka 

almenningsvagna.  

Nemendur 

fylgjast með 

og taka eftir, 

spyrja 

spurninga ef 

vill.   

Að hjálpa 

nemendum að 

gera sér grein 

fyrir kostnaðinum 

sem fylgir því að 

reka 

almenningsvagna.  

30-35 

mín. 

Kennari, í samráði við 

gestakennara, leggur 

fyrir verkefni þar sem 

nemendur skulu setja 

upp einfalt 

reikningsdæmi þar 

sem fram kemur 

kostnaður við að reka 

einn almenningsvagn í 

einn dag.  

Að nemendur fái 

innsýn í rekstrarhlið 

almenningsvagna og 

geri sér grein fyrir 

kostnaðinum sem 

henni fylgir.    

Nemendur 

vinna 

verkefni. 

Að vera til staðar 

fyrir nemendur ef 

á þarf að halda í 

verkefnagerðinni.  

5-10 

mín. 

Kennari tekur við 

verkefnum og stýrir 

umræðum og þakkar 

að lokum 

Að tryggja að allir 

skili verkefnum og 

svara spurningum 

sem kunna að hafa 

Nemendur 

skila 

verkefnum og 

taka þátt í 

umræðum, 

Að taka við 

verkefnum sem 

skilað er og 

tryggja að allir 

skili. Að stýra 

gestakennara fyrir 

veitta aðstoð. 

vaknað við 

verkefnavinnuna.  

spyrja 

spurninga ef 

vill.  

umræðum og 

svara þeim 

spurningum sem 

kunna að hafa 

vaknað.  

Kennslustund nr. 6 – Umgengnisreglur í almenningsvögnum 

Í þessari kennslustund fá nemendur kynningu á þeim reglum, bæði skrifuðum sem og 
óskrifuðum, sem gilda þegar ferðast er með almenningsvögnum. Kennari skal lesa fyrir 
nemendur tilbúnar dæmisögur af fólki sem notast við almenningsvagna, þá fyrri þar sem 
umgengnisreglur eru virtar af vettugi og þá seinni þar sem umgengnisreglur eru virtar.  
Dæmi um sögu:  
Lárus, sem er 11 ára strákur, kemur inn í strætó. Hann lítur ekki á bílstjórann heldur borgar 
bara og fer og sest í laust sæti. Þegar aðrir farþegar koma um borð lítur hann ekki upp heldur 
starir niður í gólfið allan tímann. Á einni stoppistöðinni kemur gömul kona inn í vagninn og sér 
að öll sæti eru upptekin. Lárus sér að hún stendur og leitar að sæti en hann snýr sér þá í átt að 
glugganum og lætur eins og hann sjái konuna ekki. Þegar Lárus er að yfirgefa vagninn sparkar 
hann óvart í fótinn á þeim sem sat fyrir aftan hann og gengur svo út.  
Eftir lestur getur kennari spurt hvort nemendum hafi þótt eitthvað athugavert við söguna. 
Dæmi um seinni sögu: 
Sigmar, sem er 10 ára strákur, kemur inn í strætó. Þegar hann gengur upp tröppurnar lítur 
hann framan í bílstjórann og býður góðan daginn. Hann borgar svo fyrir farið sitt og labbar af 
stað inn í vagninn. Á leið sinni að lausu sæti brosir hann framan í aðra farþega og heilsar 
fullorðnum manni sem hann kannast við. Þegar Sigmar hefur verið í vagninum um stund 
kemur gömul kona inn í vagninn. Sigmar lítur í kringum sig og sér að öll sætin eru upptekin svo 
hann stendur upp og býður konunni að setjast í sætið sitt og stendur sjálfur það sem eftir er 
leiðarinnar. Þegar Sigmar er að yfirgefa vagninn sparkar hann óvart í fótinn á manni sem situr 
við útganginn svo hann stoppar og biðst afsökunar og gengur svo út.  
Að loknum lestri skal kennari stýra umræðum um umgengnisreglur í almenningsvögnum. 
Í seinni hluta kennslustundar skulu nemendur vinna verkefni sem tengjast 
almenningsvögnum. Ein hugmyndin er að láta nemendur búa til nokkurs konar 
teiknimyndasögu þar sem þeir teikna upp og skrifa inn á myndirnar og túlka þannig einhverja 
eða einhverjar af umgengnisreglunum. 
Í þessari kennslustund hefur kennari val um að láta nemendur vinna eina og sér eða í pörum. 
 

Tími - lengd:  

2x40 mínútur 

Bekkur:  

4-6. bekkur 

 

Gögn:  

* Skriffæri og stílabók til að taka nótur 

* Tölva eða spjaldtölva til upplýsingaleitar 

*Tóm blöð til að gera teiknimyndasögur 

Kennsluaðferð:  

Útlistunarkennsla og 

þrautalausnir. 

Uppröðun:  

Kennari ræður 

uppröðun, ýmist 

einstaklings eða para 

vinna.  

 

Mat:  

Hversu áhugasamur er nemandinn um efni 

kennslustundarinnar. 

Lokaútkoma verkefnisins.  

Tenging við Aðalnámskrá:  

Náttúrugreinar, að nemandi geti: 
- kannað áreiðanleika heimilda með því að nota bækur, Netið og aðrar upplýsingaveitur (bls. 
171) 
- hlustað á, metið og rætt hugmyndir annarra (bls. 171) 
Samfélagsgreinar, að nemandi geti: 
- tileinkað sér heilbrigða og holla lífshætti (bls. 201)  
- tekið þátt í lýðræðislegu samstarfi og samræðu (bls. 202) 
- tjáð þekkingu sína og viðhorf með fjölbreyttum hætti, einn sér og í samstarfi við aðra (bls. 
202) 
- sýnt sanngirni, sjálfstraust og virðingu í samskiptum og samvinnu við aðra (bls. 203) 
- rætt um eigin athafnir og afleiðingar þeirra (bls. 203) 
- rætt reglur í samskiptum fólks og tekið þátt í að setja sameiginlegar leikreglur með öðrum 
(bls. 203) 
- sýnt samferðafólki sínu tillitssemi og umhyggju (bls. 203) 
List- og verkgreinar, að nemandi geti: 
- nýtt sér grunnþætti myndlistar í eigin sköpun (bls. 149) 
- byggt eigin listsköpun á hugmyndavinnu tengdri ímyndun, rannsóknum og reynslu (bls. 
149) 

Markmið fyrir nemendur:  

- Að átta sig á því að í almenningsvögnum gilda ákveðnar umgengnisreglur, bæði skrifaðar 

og óskrifaðar. 

- Að skilja mikilvægi þess að vera kurteis við annað fólk og að koma vel fram.  

Tími Innihald Rök-tilgangur Virkni Markmið kennara 

15 

mín. 

 Innlögn: kennari 

kynnir fyrir 

nemendum þær það 

efni sem fjallað verður 

um í kennslustundinni. 

Að nemendur átti sig 

á því hvað fjallað 

verður um í 

kennslustundinni. 

Nemendur 

fylgjast með 

og taka eftir. 

Að koma til skila 

hvað verður 

fjallað um í 

kennslustundinni. 

25 

mín. 

Kennari fer yfir helstu 

umgengnisreglur sem 

gilda þegar notast er 

við almenningsvagna. 

Hann notast við 

dæmisögur þar sem 

hann sýnir fram á 

Að nemendur átti sig 

á þeim 

umgengnisreglum 

sem gilda í 

almenningsvögnum 

og hvernig best er að 

Nemendur 

fylgjast með 

og taka eftir, 

spyrja 

spurninga ef 

vill.   

Að hjálpa 

nemendum að 

gera sér grein 

fyrir 

umgengnisreglum 

sem gilda við 

„rétta“ og „ranga“ 

framkomu.    

haga sér við notkun 

þeirra.  

notkun 

almenningsvagna.  

35 

mín. 

Kennari útskýrir 

verkefni fyrir 

nemendum en þeir 

skulu búa til 

teiknimyndasögu þar 

sem fram koma ýmist 

ein eða fleiri 

umgegngnisregla sem 

gildir í 

almenningsvögnum.  

Að nemendur fái 

tilfinningu fyrir þeim 

umgengnisreglum 

sem gilda við notkun 

almenningsvagna.  

Nemendur 

vinna 

verkefni. 

Að vera til staðar 

fyrir nemendur ef 

á þarf að halda í 

verkefnagerðinni.  

5 mín. Kennari tekur við 

verkefnum og stýrir 

umræðum. 

Að tryggja að allir 

skili verkefnum og 

svara spurningum 

sem kunna að hafa 

vaknað við 

verkefnavinnuna.  

Nemendur 

skila 

verkefnum og 

taka þátt í 

umræðum, 

spyrja 

spurninga ef 

vill.  

Að taka við 

verkefnum sem 

skilað er og 

tryggja að allir 

skili. Að stýra 

umræðum og 

svara þeim 

spurningum sem 

kunna að hafa 

vaknað.  

Kennslustund nr. 7 – Vettvangsferð 

Í þessari kennslustund skipuleggja nemendur, í samráði við kennara, ferð með 
almenningsvögnum frá einum stað til annars, sem fyrir fram hafa verið ákveðnir. Nemendur 
útbúa ferðaáætlun þar sem fram kemur hversu langan tíma ferðin mun taka, hversu margar 
skiptingar þurfa að eiga sér stað og hvernig skuli greiða fyrir ferðina. Æskilegt er að kennari 
hafi ákveðið staði sem ferðast skal á milli með tilliti til þess að nemendur þurfi að hugsa fyrir 
að skipta um vagna svo þeir þjálfist í þeim hluta.  
Nemendur vinna eina ferðaáætlun allir saman, nema kennari kjósi að skipta hópnum í tvo 
minni hópa (ef nemendahópurinn er mjög stór) og fara með þá í sitt hvora vettvangsferðina. 
Í seinni hluta kennslustundarinnar fara nemendur, ásamt kennara sínum, í vettvangsferð þar 
sem reynir á ferðaáætlunina og það sem nemendur hafa lært í námskeiðinu öllu. Gaman getur 
verið ef kennari skipuleggur ferð sem felur í sér einhverskonar umbun, eins og til dæmis ferð í 
ísbúð þar sem endað er á að allir nemendur fá ís. Einnig er æskilegt að kennari sé búinn að 
útbúa útskriftarskírteini fyrir nemendur sem afhendist svo við heimkomu.  

Tími - lengd:  

1x40 mín 

+ þann tíma sem ferðin 

sjálf tekur en það getur 

verið misjafnt eftir því 

hvaða staðir verða fyrir 

valinu 

Bekkur:  

4-6. bekkur 

 

Gögn:  

* Skriffæri og stílabók til að taka nótur 

* Tölva eða spjaldtölva til upplýsingaleitar 

Kennsluaðferð:  

Útlistunarkennsla, 

þrautalausnir og 

leitarnám. 

Uppröðun:  

Allir saman, eða í 

tveimur hópum ef 

kennari kýs svo. 

 

 

Mat:  

Hversu áhugasamur er nemandinn um efni 

kennslustundarinnar. 

Lokaútkoma ferðaáætlunar og hegðun í 

vettvangsferð. 

Tenging við Aðalnámskrá:  

Náttúrugreinar, að nemandi geti: 
- tekið afstöðu til málefna sem varða heimabyggð með því að vega og meta ólíka kosti (bls. 
169) 
- rætt mikilvægi samvinnu í samstilltum aðgerðum sem varða eigið umhverfi (bls. 169) 
- kannað áreiðanleika heimilda með því að nota bækur, Netið og aðrar upplýsingaveitur (bls. 
171) 
- hlustað á, metið og rætt hugmyndir annarra (bls. 171) 
- sett fram og rætt niðurstöður athugana á skýran og skipulegan hátt (bls. 171) 
- tekið þátt í og sýnt hæfni í samvinnu er lýtur að umbótum í heimabyggð (bls. 172) 
- tekið þátt í að skoða, skilgreina og bæta eigið umhverfi og náttúru (bls. 172) 

- útskýrt lífsskilyrði manna og helstu áhættuvalda í umhverfinu (bls. 173) 
-gert grein fyrir notkun manna á auðlindum, útskýrt þjónustu sem náttúrulegir ferlar veita 
(bls. 174) 
Samfélagsgreinar, að nemandi geti: 
- fylgt ferli orsaka og afleiðinga af gerðum manna og bent á leiðir til úrbóta (bls. 199)  
- áttað sig á hvernig loftslag og gróðurfar hafa áhrif á búsetu og lífsskilyrði (bls. 199) 
- lýst með dæmum áhrifum tækni og mannlegra athafna á samfélag og umhverfi (bls. 199) 
- gert sér grein fyrir nýtingu og vernd auðlinda og umhverfis, hvernig hver einstaklingur 
getur lagt sitt af mörkum til verndar (bls. 199) 
- sýnt fram á skilning á kostnaði eigin neyslu og sé læs á þau áhrif sem ýmis tilboð og 
auglýsingar hafa á eigin neyslu og á samfélagið (bls. 200) 
- tileinkað sér heilbrigða og holla lífshætti (bls. 201)  
- tekið þátt í lýðræðislegu samstarfi og samræðu (bls. 202) 
- tjáð þekkingu sína og viðhorf með fjölbreyttum hætti, einn sér og í samstarfi við aðra (bls. 
202) 
- sýnt sanngirni, sjálfstraust og virðingu í samskiptum og samvinnu við aðra (bls. 203) 
- rætt um eigin athafnir og afleiðingar þeirra (bls. 203) 
- rætt reglur í samskiptum fólks og tekið þátt í að setja sameiginlegar leikreglur með öðrum 
(bls. 203) 
- sýnt samferðafólki sínu tillitssemi og umhyggju (bls. 203) 

Markmið fyrir nemendur:  

- Að láta reyna á það sem þeir hafa lært í námskeiðinu hingað til.  

Tími Innihald Rök-tilgangur Virkni Markmið 

kennara 

15 mín.  Innlögn: kennari 

útskýrir fyrir 

nemendum áætlun 

dagsins og kynnir 

fyrir þeim 

vettvangsferðina 

sem fyrirhuguð er. 

Kennari rifjar upp 

það sem fjallað 

hefur verið um á 

námskeiðinu. 

Að nemendur átti 

sig á því hvað 

fjallað verður um í 

kennslustundinni 

og að farið verði í 

vettvangsferð. 

Nemendur 

fylgjast með 

og taka eftir. 

Að koma til skila 

hvað verður 

fjallað um í 

kennslustundinni 

og að gera 

nemendum grein 

fyrir að fram 

undan sé 

vettvangsferð. 

25 mín. Kennari, í samstarfi 

við nemendur, útbýr 

ferðaáætlun fyrir 

vettvangsferð 

dagsins. Þar skal 

koma fram allar 

upplýsingar sem 

farið var yfir í 

ferðaáætlana kafla 

námskeiðsins.  

Að nemendur 

þjálfist í gerð 

ferðaáætlana. 

Nemendur 

fylgjast með 

og taka eftir, 

spyrja 

spurninga ef 

vill.   

Að hjálpa 

nemendum við 

gerð 

ferðaáætlunar 

fyrir 

vettvangsferð 

dagsins.  

Ótímasett, 

fer eftir 

hvert 

kennari 

kýs að 

fara 

Kennari og 

nemendur halda í 

vettvangsferð þar 

sem farið er með 

almenningsvagni frá 

einum stað til 

annars.   

Að nemendur fái 

að upplifa að fara 

ferð með 

almenningsvagni 

og þjálfist í notkun 

ferðaáætlana.  

Nemendur 

fara í 

vettvangsferð. 

Að fara í 

vettvangsferð og 

vera til staðar 

fyrir nemendur 

ef á þarf að 

halda.  

Útskriftarskírteini 

 

 

  Strætóskólaskírteini 
  

____________________Nafn nemanda hér____________________ 
 

hefur lokið námi í Strætóskóla Orkusetursins. 
  

Takk fyrir að hjálpa okkur að gera jörðina að betri stað!   

9 Lokaorð 
 
Árið er 2021 og flestum ætti að vera orðið ljóst að ef við förum ekki að taka okkur á og hugsa 

betur um jörðina okkar lendum við í vondum málum. Til þess að hægt sé að bregðast við á 

réttan hátt er mikilvægt að allir, bæði börn og fullorðnir, fái fræðslu og menntun í málum sem 

snúa að umhverfi okkar og náttúru. Sjálfbærni- og umhverfismennt skiptir þar gríðarlega miklu 

máli. Með aukinni menntun og fræðslu er hægt að tryggja að allir geti tekið upplýsta ákvörðun 

um hvernig þeir geta hagað lífi sínu með sjálfbæra þróun til hliðsjónar.  

Eitt af því sem nauðsynlegt er að grípa til sem allra fyrst er að minnka losun 

gróðurhúsalofttegunda út í andrúmsloftið. Þar spilar einkabíllinn stórt hlutverk en hann er einn 

helsti losunarvaldur hvers heimilis. Það er því til mikils að vinna að leggja einkabílnum, að 

einhverju leyti, og notast í hans stað við almenningssamgöngur. Með almenningssamgöngum 

hljótum við mikinn heilsufarslegan ávinning, bæði fyrir okkur sjálf og umhverfið okkar. Svo ekki 

sé talað um fjárhagslegan ávinning.  

 Eins og áður segir er helsta markmið Strætóskólans að skila af sér börnum sem eru fær 

um að nýta sér almenningssamgöngur á eigin spýtur. Flestir foreldrar ættu að vera farnir að vita 

að því fylgir töluvert „skutl“ að koma börnum til sinna frístunda að skóla loknum. Langtíma 

markmið Strætóskólans er þó í raun mun stærra og meira. Vonin er að með því að kenna 

börnum að nota strætó sé hægt að minnka notkun einkabílsins og stuðla á þann hátt að minni 

kolefnislosun af „skutlinu“.  

 Það er von höfundar að Strætóskólinn nýtist í baráttunni gegn þeirri vá sem herjar á 

jörðina okkar og að með hans hjálp verði hægt að skila ábyrgum og velþenkjandi einstaklingum 

út í samfélagið.  

